
Agirretxe-Lorenzo 
eta Zumeta-Galarraga 
bikoteek jokatuko dute 
Aginaga Winter Series 
pala txapelketako finala

Igande honetan Sutegin, 
‘Irati’ filma ikusgai

HERRIA HERRITIK,

B A I E T Z !

Elorri Armendariz: 
“Ez dut inolako arazorik izan 

gidabaimena euskaraz ateratzeko”

Laburrean

Hurrengo bi asteotan ez da NOAUA!rik 
izango. Datorren aldizkaria, apirilaren 
21ean kaleratuko dugu. Ordurako oharrik 
baduzue, hilaren 17a baino lehen bideo-
tatik helarazi: erredakzioa@noaua.eus / 
943 360 321.

Etenaldia NOAUA!n
Deialdirako izena usurbil.eus bidez edo 
udal erregistrora joanda eman ahalko 
da izena, apirilaren 3a baino lehen. 26 
lanpostu eskainiko ditu Udalak. 

Informazio gehiagorako: usurbil.eus 
/ abenduaren 29ko GAO-n.

Udaleko lan eskaintza

“Udaletik gure eskuetan dagoen guztia egiten ari gara 
lehenbailehen egoera konpontzeko”

Martxoaren 24an bi pankarta ipini zituzten Txirikorda etxebizitzen inguruan.

Ugartondon, Txirikorda belaunal-
di arteko etxebizitzen inguruan,  
pare bat pankarta agertu ziren 

aurreko astean. ELA sindikatuak sinatuta 
zeuden, eta horietako batean Usurbilgo 
Udalari isilik egotea leporatzen zitzaion 
(Muriasek ez die ordaindu beretzat lanean 
ari diren enpresei). Agurtzane Solaberrie-
ta alkateak idatzi baten bidez erantzun die 
pankartei: “Udala ez dago isilik: arazoa 
konpontzen saiatzen ari da”, esatera dator 
prentsara igorri duen oharrean.

Duela hilabete inguru, Txirikordan Mu-
riasentzat lanean ari ziren azpi-kontrata-
tutako enpresa batzuk udalari jakinarazi 
zioten lanak eten egin zituztela, Muriasek 
ez zielako ordaindu egindako lanengatik. 
Muriaseko obrako arduradunak halaxe 
zela baieztatu zion udalari. Egoera iku-
sita, udalak berehala deitu zuen bilera 
bat Muriaseko eta Grupo Urbaseko EAE-
ko arduradunarekin. Grupo Urbas Espai-

“Zaintza lanak: autonomia eta burujabe–
tza sustatzeko eredurantz” izeneko saioa 
antolatu dute apirilaren 20rako 18:00etan 
Potxoenean. Gai hauei lotuta iazko aza-
rotik abian den zikloaren baitan egingo 
da solasaldia.

Zaintza aztergai

niako inbertsio fondo bat da, eta 2020an 
erosi zituen Euskal Herriko hiru eraikun–
tza-enpresa: Urrutia, Murias eta Jauregi-
zar. Beraz, orduz geroztik, hiru enpresa 
horiek Urbas taldeko parte dira.

“Gertatzen ari den guztiarekin oso 
kezkatuta, haserre, eta triste gaude”, dio 
alkateak. “Bai Txirikorda bai Ugartondo 
amaitzear dauden lanak dira, eta egun 

batetik bestera arazo handi baten erdian 
jarri gaituzte. Eraikuntza enpresa hauek 
eta Grupo Urbas inbertsio fondoen jarre-
ra erabat salagarria da: diru publikoare-
kin eta herritarren bizi proiektuekin eta 
ametsekin ari dira jolasean, eta hori ez 
da zilegi, ez da onargarria. Udaletik gure 
eskuetan dagoen guztia egiten ari gara le-
henbailehen egoera konpontzeko”.

UGAITZ AGIRRE

“Baina ustekabean, 
ihes egiteko gai izango 
bagina, hasi nintzaizun 

galdezka, 
zer eramango zenuke?”

Ugaitz Agirre

Hirugarren mailako 
errepideek ez liokete 
inbidiarik izan behar 

azkartasunari. Espazioak ere 
bere erritmoa du, eta itogarria 
zaigun berehalakotasunak 
gurekin akabatu aurretik, a–
tseden hartu behar genuke. 
Pausatu. Arnasa sakon hartu 
eta bota. Gorputza entzun, 
bihotz taupadak, dardarizoak, 
erraien mugimendua. Autoa 
bide bazterrean gelditu ge-
nuen.

Neguko gau hotza giza-
kiaren esku hartzerik gabeko 
desolazio hartan. Urrutiari so 
geunden kotxearen fokuak ba-
liatuz zerbaitek mugiaraziko 
gintuen esperantzan. Haize 
hozkirriak sartu gintuen berri-
ro ere autora.

Lotarako tokia bilatu behar 
dugu, erantzun zenidan nora 
gindoazen galdegin nizunean 
begirada hutsarekin.

Aragoiko lurretan, jaun 
feudal baten tiraniatik ikasi-
tako gazte mozoloak eman 
zizkigun gure logelako giltzak 
bere izenaz gogoratzen ez 
naizen herrian, ez hostalean. 
Gurutze bat zintzilik zegoen 
paretan, eta eror zitekeen bel-
durrez, gau mahaitxoko tira-
deran sartu genuen.

Mende bat atzera egin ge-
nuelakoan, haragizko ame–
tsak egikaritu genituen orainal-
dian ginela ziurtatzeko. Sexu 
osteko zigarroa leiho ertzean 
jarrita erre zenuen, nik ohetik 

zelatatzen zintudan zure figura 
biluzia miretsiz.

Izterrean esaldi bat zenuen 
tatuatuta, eta nik Sarari marraz-
tu nizkion tximeletak nituen 
buruan, zeinak hasiera batean 
hatz puntarekin azal gainean 
marraztutakoak besterik ez zi-
ren. Denboraren joanak eter-
noak egitera bultzatu ninduen, 
ordea. Ez zen aski une bateko 
sentsazioan geratzea, are azala 
zartatu behar zen, zauritu, min 
egin eta tinta bertan isuri.

Gorputz bero horretan zer 
marraztuko ote nizukeen nik, 

baina? Ez ziren tximeletak izan-
go ez. Esaldiak ere ez ditut sobe-
ra maite azalean. Zigarretarekin 
erretzen zarela imajinatu dut 
une batez, azal gainean erretu-
ra. Askatu, eta lurrera eroriko 
zen egundainoko suteari hasie-
ra emanik. Erre orbana azalean 
eta inguruan garrek antigoaleko 
gela hura errauts bilakatu arte 
kiskaliko zuten. Han harrapatu-
ta geratuko bagina, inork jakin-
go zuen bertan topatzen ginela, 
harrerako mozoloa izango zen 
testigu bakarra.

Baina ustekabean, ihes egite-
ko gai izango bagina, hasi nin–
tzaizun galdezka, zer eramango 
zenuke?

Sua etxekotu zenezakeela ai-
patu zenidan, nahiz eta beti pizti 
izaten jarraituko zuen. Gorpu–
tza nekatuta neukan, ordea, eta 
ez nengoen filosofiarako. Ergel–
keriarik handiena bota nizun:

Salbatu beharko zenituzke 
untxitxo txuri guztiak, bestela 
haien erradikazioan konplize 

izatea leporatuko zintuzke fis-
kalak.

Leihoaren ertzetik so gera-
tu zinen. Zerbaitekin jarraitu 
nahi ez nuenean, kale itsue-
tara eramaten nuen elkarriz–
keta, eta ordurako ondotxo 
zenekizkien jokoaren arauak 
nola ziren.

Eta ez dit ezer galdetuko 
zure hilketari buruz?

Hori inspektorearen galde-
ketan lanpara argi itsutan.

Heriotza ez, baina hutsu-
nea gorputz zulatuan erama-
ten jakin behar dugun inebi-
table horietako bat baita. Izara 
oraindik beroetan bakarrik es-
natzeko izua. Baina izua ezin 
denez kuantifikatu, inspekto-
reari gutxi asko axolako dio, 
ez bada gainditu gabeko pa-
tologia bat txosten psikologian 
apuntatzeko.

Egunsentiak begietara so 
harrapatu gintuen, esperoan 
bagina bezala. Zure atzean 
ipinita, gerritik besarkatzen 
zintudan, eta gure aurrean 
paisaia amaigabea esnatzen 
zitzaigun. Behe laino urdinak 
isil zeuden soroen gainean a–
tseden hartzen zuen, harik eta 
eguzki izpiek nebulosa ato-
mikoki desagerrarazteari ekin 
zioten arte. Goizeko ihintza 
tanta ia kristalezkoak izan zi-
ren krimenaren froga bakar.

Txoriak kantuan hasi ziren. 
Hotz egiten zuen eta sabel-
pean eskuak irmoago elkartu-
ta, lepo ertzean muin eman 
nizun.

Biharrak inoiz ez daki (7)

“Sexu osteko zigarroa leiho ertzean jarrita erre zenuen, nik ohetik zelatatzen 
zintudan zure figura biluzia miretsiz”.

Alazne Arruti Bengoetxea       |       Ainhoa Azpirotz Eizmendi       |       Luis Aranalde     |       Ugaitz Agirre Zapirain

testu juridikoak eta testu pa-
rajuridikoak. Lehen atalean 
aurkituko duzue Usurbilgo or-
denantzak, 1888 izeneko ha-
rribitxia. Gainera, jatorrizko 
dokumentuak erakusteko bi 
panel elkarreragile, hiru panel 
argiztatu eta bi bitrina egokitu 
dituzte.

‘Hitzak Lege’  
erakusketa 
n Non: Gipuzkoako Batzar Na-
gusietako egoitzan (Miramon 
pasealekua, 164 Donostia).
n Zer: Irudiak eta grafikoak ba-
liatuz, euskal historian garran–
tzia izan duten euskarazko tes-
tu juridikoak batu dituzte. 
n Bisita-orduak: Astelehenetik 
ostiralera, 10:00-14:00.
n Epea: maiatzaren 12ra arte.

Hitzak Lege erakusketa 
ibiltaria Gipuzkoako 
Batzar Nagusien 

egoitzara iritsi da (Donos-
tiako Miramon pasealeku-
ra). Euskaltzaindia izan da 
egitasmo honen sustatzailea 
eta Eusko Legebiltzarra, Na-
farroako Parlamentua, eta 
Arabako, Bizkaiko zein Gi-
puzkoako Batzar Nagusiekin 
batera osatu du elkarlanean. 
Helburu nagusia da “Eus-
kadiko eta Nafarroako bost 
ganbera legegileek eta Baio-
nako Udalak gordeta dituzten 
euskarazko testu juridiko esan-
guratsuak modu erakargarrian, 
ulergarrian eta interaktiboan 
erakustea”. Tartean da Usur-
bilgo ordenantzak, 1888 udal 
agiria, garai hartako pentsa-
menduaren eta jokamoldeen 
erakusgarri aparta.

Xabier Ezeizabarrena Gi-
puzkoako Batzar Nagusietako 
lehendakariak erakusketaren 
aurkezpenean adierazi zuen 
moduan, “behar-beharrezkoa 
dugu erroak ematen dizkigun 
hitza eta gure herrian errotu-
tako legea ezagutzea. Gure 
erreferenteak, gureak. Eta 
gureak jakinda, gainerakoak. 
Hitzak Lege erakusketa ego-
kia da horretarako. Zorioneko 
gaude, beraz”. 

Miriam Urkia Euskaltzain-
diako Iker sailburuak aditzera 
eman zuenez, erakusketa hau 
elkarlanaren fruitu izan da: 
“Akademiaren bokazioa ho-
rixe baita, euskal kultur-era-

Hitzak Lege erakusketa Gasteizen, Iruñean eta Bilbon izan da. Donostian maiatzaren 12ra arte egongo da ikusgai, 
Batzar Nagusietan (Donostiako Miramon pasealekuan). Astelehenetik ostiralera: 10:00etatik 14:00etara.

gile eta erakundeekin batera 
jokatzea”.  

Gotzon Lobera legelaria eta 
erakusketaren koordinatzai-
learen esanetan, “erakusketa 
honek mendeetan zehar ezku-
tatu izan den errealitatea aza-

leratu nahi du: euskara duela 
mende askotatik egon dela 
presente euskararen lurraldee-
tan bizi ziren pertsonen ha-
rreman juridiko pribatuetan, 
baita lurralde horietako insti-
tuzioen jarduera administrati-
boan ere”.

Hamalu panel fisiko, bi panel 
elkarreragile eta bi bitrina
Hitzak Lege erakusketa Gas-
teizen, Iruñean eta Bilbon 
erakutsi eta gero, Donostian 
egongo da ikusgai maiatzaren 
12ra arte. Gipuzkoako Batzar 
Nagusietan, Donostiako Mira-
mon pasealekuan. 

Erakusketak dokumentuen 
informazioa duten 14 panel 
fisiko ditu, hiru ataletan bana-
tuta: aldeen arteko harreman 
juridikoak, eragin kolektiboko 

GOTZON LOBERA 

“Erakusketa honek 
mendeetan zehar ezkutatu 

izan den errealitatea 
azaleratu nahi du: euskara 
duela mende askotatik egon 

dela presente euskararen 
lurraldeetan bizi ziren 
pertsonen harreman 
juridiko pribatuetan, 

baita lurralde horietako 
instituzioen jarduera 
administratiboan ere”

‘Usurbilgo ordenantzak, 1888’ izeneko idatzia 
batu dute Hitzak Lege erakusketa ibiltarian

‘Usurbilgo ordenantzak, 1888’

Franzisko Minteguiaga 
alkateak sinatu zituen 
1888ko otsailaren 8an 

onetsi ziren ordenantzak. Haie-
tan udalerriaren mugak zedarri-
tu ziren; hori ez ezik, gizalege 
onaren gaineko aginduak eman 
ziren, osasuna eta garbitasuna 
arautu ziren, eta pertsonen 
zein ondasunen segurtasunari 
buruzko neurriak zehaztu ziren. 
Segidan dituzue ordenantza de-
nak, idatzi ziren bezala jasoak. 
Erreportajea ilustratzeko beste 
garai batzuetako argazki zahar 
batzuk batu behar izan ditugu:

Lenbiziko Burua. Gizalege 
Onaren Gañeko Aginduak.
Lenbiziko zatia. Erlijiyo eta
gauza santuai dagozkiotenak.
1.koa Legeak agintzen duten 
moduan kastigatuak izango 
dira, jende-aurrean, arneguzko 
itzak, juramentu gaiztoak, bi-
rau edo maldizioak, eta beste 
edozeiñ itz char esaten dituz-
tenak Jaungoikoaren, Santuen 
eta Eleizako gauzen kontra.
2.garrena Debekatzen da igan-
de ta jai-egun ezagutu guztie-
tan, agirian lanik egitea.
3.garrena Premiya aundiren 
bategatik, kanpo-lan edo bes-
te lanen bat egin bear izango 
balitz, eskatuko zaio eskubi-

‘Usurbilgo ordenantzak, 1888’ agiria Hitzak lege erakusketan batu dute. 
Martxoaren 14an egin zen inaugurazio ekitaldia Gipuzkoako Batzar Nagusietan.

dea erriko autoridadeari. Onek 
emango du eskatzen zaion 
baimena, bidezkoa bada, orre-
tarako entenditurik Eleizako 
autoridadearekin.
4.garrena Eleiz-funzioak gale-
ragiten dituztenak, edo bereta-
ra joaten diranen sentimentuak 

edozeiñ modutan minberatzen 
dituztenak, izango dira Tribu-
naletara entregatuak, kastigatu 
ditezen legeari eta beren utse-
giteari dagokion moduan.
5.garrena Prozesioak pasa 
bear duten kaleak, egongo dira 
chit ongi garbituak, gichienez 
Prozesioak pasa bear duen 
baño ordu betez lenagotik. Ala 
egiten ez duten bezino guz-
tiak eranzungo dute bear dan 
tokian, eta izango dira kasti-
gatuak ordenanz’ oek, garbita-
sunari dagokion buruan, agin–
tzen duten erara.
6.garrena Jai aundietako 
prozesioetan, Aiuntamentuak 
erregutuko die jende guztiai 
apaindu ditzatela, beren leio 
ta balkoiak al-duten modurik 
onenean, prozesioak pasa bear 

ERLIJIOAZ
“Kastigatuak izango dira, 
jende-aurrean, arneguzko 

itzak, juramentu 
gaiztoak, birau edo 

maldizioak, eta beste 
edozeiñ itz char esaten 

dituztenak Jaungoikoaren, 
Santuen eta Eleizako 

gauzen kontra”

duenerako.
7.garrena Prozesioak pasa–
tzen diran tokietan egon bear-
ko dute gizasemeak burutsik, 
prozesioa pasatzen asten da-
netik oso bukatu arte, eta eziñ 
fumatuko dute, ez ere agitz i–
tzegin, keñu edo beste edozer 
gauza egiñ Eleizako gauzari 
zor zaion errespetoaren kontra.
8.garrena Debekatzen da 
prozesioak pasa bear duen 
tokian dauden taberna eta 
dendak irikita edukitzea, eta 
kalean ipintzea pasaizoa gale-
razten duten gauzak, edo Elei-
zari izan bear zaion errespe-
toari ez dagozkion modukoak.
9.garrena Ezta utziko zaldi edo 
beste abererik, ez ta ere, koche, 
karro ta gurdirik ibiltzen proze-
sioak pasatzen diran tokietatik, 
oek pasatzen diran orduan.
10.garrena Ezta ere utziko, au-
toridadeak lendanaz artarako 
eskubidea ematen ez badu, 
Eleiz-atarian ezer saltzen jartzea.
11.garrena Debekatzen da 
jai-egunetako eleiz-funzioak 
diran bitartean, pelotan, bole-
tan edo beste onelako moduko 
jokoren batean aritzea leku 
agirikoetan; eta debekatzen da 
ere erri onen barrunbe guztian 
billera edo batzar iskanbillazko 
eta sesiyotirik izatea.

Lenbiziko Burua. Bigarren 
zatia. Erriko festak.
12.garrena Musikalari, dantza-
ri eta beste orrelako konparsa 
edo gizatalde eskean dabiltza-
nak, eskatu bear diote lenda-
naz Alkate jaunari orretarako 
eskubidea.
13.garrena Galdu ez ditezen 
oraindaño alde oetan gorde–
tzen diran oitura zar maitaga-
rriak, Abe-Maria edo Amezki-
lla jotzen danetik, isilduko da 
illunabarrean danboliñ edo 
beste orrelako dantza-soñua, 
eta gelditu bearko da dantza.
14.garrena Ez plazan, eta ez 

beste toki agirikotan, ez da u–
tziko dantzatzen Euskal-errian 
oitura zarra dan modura ezpa-
da, zergatik erbesteko dantza 
berriak ez datoz ongi gure izate 
ta bizimoduarekin.
15.garrena Dantzan ari dan 
bitartean, eziñ faltatuko zayo 
iñori itzez, eskuz edo beste 
moduren batera, eta oraindik 
guchiago gizabidea zuzentzeko 
bearrenak diran gauza santuai 
zor zaioten errespetoari. Ala 
egiten badu norbaitek, ipiñiko 
da autoridadearen eskuetan, 
kastigatu dezan. Etzayo utziko 
dantzan sartzen edanean pasa-

tua dagoenari.
16.garrena Ez da utziko erriz-
erri dabiltzan saltzailleak ipiñi 
dezatela agirian joko debeka-
turik. Errifaren bat egin bear 
badá, eskatu bear da orretarako 
lendanaz eskubidea.
17.garrena Iñauteri egunetan 
utziko da kalietan zomorroz 
jantzita ibiltzen goizeko be-
deratzietatik illunabarra arte, 
baña ez Eleiz-funzioak diran 
bitartean. Debekatua dago 
Eleiz-jantzirik, edo beste auto-
ridadea dutenentzat izendatuak 
daudenik jaztea.
18.garrena Debekatzen da ere, 

Erlijio-Santuaren eta oitura 
onen kontrako gauzarik: itz 
charrakin edo bear ez beze-
lako jardunakin pertsonai 
kalte egitea, eta beste edozeiñ 
orrelako gauza gizalege onari 
ez dagokiona.
19.garrena Bakar-bakarrik au-
torideak eta bere mendekoak 
kenerazi lezayoteke arpegian 
daraman estalkia, orrelako 
gauzaren bat egiten duenari.
20.garrena Len esan diran agin-
duai faltatzen dioten zomorroz 
jantziak, izango dira autoridea-
ren eskuetan ipiñiak, eman de-
zayoten legezko kastigua.

“Erbesteko dantza berriak ez datoz ongi gure izate ta bizimoduarekin”



  PIL-PILEAN945. zenbakia 7USURBILGO ORDENANTZAK, 1888

Lenbiziko Burua. Laugarren za-
tia. Jendea artzen dan tokiak. 
Ostatuak, Ardandegiak, Sa-
gardotegiak.
33.garrena Orrelako tokiren bat 
iriki bear danean, esan bear 
zayo lendanaz Alkate jaunari, 
artu ditzan bear diran apun-
tazioak. Ala berean esan bear 
zayo ostatu, tabernan edo sa-
gardotegiren bat tokiz aldatzen 
danean.
34.garrena Ostatujabeak artu 
bearko dituzte beren neurriak 
jakiteko zer moduzko jendeak 
diran beren echean gauba pa-
satu nai dutenak.
35.garrena Debekatua dago, 

jakiñen gañean, eche oyetan 
artzea bizimodu charreko gizon 
ta emakumerik, ta erriz-erri al-
ferkeriyan dabillenik.
36.garrena Erri ontako ostatu, 
taberna eta sagardotegi guztiak 
ichi bearko dira arratseko be-
deratzietan, Urriaren lenbiziko 
egunetik, Apirillaren azkenen-
goraño, eta amarretan, Maya–
tzaren lenbizikotik Agorraren 
azkenengoraño.
37.garrena Ordu oyek ezke-
ro iñolaere eziñ iñor geldituko 
da toki oyetan, non eta ez dan 
echean bizi dana, edo bertan 
gauba pasa bear duen kanpokoa.
38.garrena Ostatu, taberna edo 

sagardotegiko jabeak nai badu, 
aginduan izendatzen diran or-
duak ezkero norbait daukalako, 
bere borondatearen kontra, kas-
tigurik ez izan, esan bearko dio 
autoridadeari nola eziñ atera 
duen, bere egiñalakgatik.
39.garrena Autoridadeak, eta 
beren mendekoak, sartu li-
tezke edozeiñ ordutan, naiz 
egunez ta naiz gaubaz, ostatu, 
taberna ta sagardotegietan, ala 
bear izango balitz bere iritzira, 
aurretik jabeari eskubiderik es-
katu gabe.
40.garrena Debekatzen da, ta-
bernak ichi ezkero, leyo eta 
ateetatik, ardoa, likoreak eta 

beste edozeiñ edari saltzea, 
non ta premia aundiren bat 
ez dan.
41.garrena Ezta sartzen utzi-
ko edaria saltzen dan tokie-
tan, ez ta ere egoten, moskor-
tuta dagoenik.
42.garrena Ez ta utziko ere 
debekatutako jokorik: beste-
la, kastigatuko da ango jabea.
43.garrena Debekatzen da osoro 
edari nastu, char eta osasunaren 
kontrakorik saltzea.
44.garrena Ardoa, sagardoa 
edo beste orrelako edariak 
saltzen diran toki guztiak, 
tabernak balira bezela juzga-
tuko dira.

“Ezta sartzen utziko edaria saltzen dan tokietan, moskortuta dagoenik”

“Debekatzen da kartakin edo beste moduren 
batera azti-konturik egitea”
Lenbiziko Burua. Irugarren 
zatia. Kale-funzioak. 
21. garrena Erriz-erri ibiltzen di-
ran komediante ta beste modu 
orrelako funzioak emen nai di-
tuztenak, dala toki ichian, dala 
kalean, erakutsi bear diote len-
danaz autoridadeari, esamiña-
tu eta ontzat eman dezan, egin 
bear duten funzioaren azaldea.
22. garrena Azalderik ezpadute, 
nagusi egiten duenak emango 
du segurantza ez dala ezer egin-
go Erlijiyo Santu ta oitura onen 
kontra.
23. garrena Baldin alaz guziaz, 
bear ez dan gauzaren bat egi-
ten bada, edo agertzen badira 
komedianteak bear ez bezelako 
jazkerakin, bertatikan geldituko 
da funzioa, eta nagusia eta bere 
jendea irriskatzen dira, ondo-
rengo erakartzen dituzten kalte 
ta bere ganatzen dituzten kasti-
guetara.
24. garrena Kosmorama ta beste 
orrelako gauzen batzuek agertu 
nai dituztenak, erakutsi bearko 
diozkate guztiak lendanaz auto-
ridadeari. Beretan arkitzen bada 
zerbait Erlijiyo-Santuaren eta 
oitura onen kontrakoa, bereala 
izango da chautua eta gauzaez-

“Debekatzen da osoro edari nastu, char eta osasunaren kontrakorik saltzea”. 
Arturo Delgadok 60ko hamarkadan Usurbilgo jaietan eginiko argazkia. Sagardotegi 
batean egina dela dio Kutxa Fototekako idatziak baina ez da zehazten tokia.

tatua.
25. garrena Baldin azaltzen bada 
autoridadeari esamiñatzeko eta 

ontzat emateko erakutsi etza-
yonen bat, kastigatuko da kos-
moramaren jabea, ordenanzak 
agintzen duten moduan.
26.garrena Ez da kale-funziorik 
egingo, ez ta ere pelota-leku, 
bola-toki edo beste orrelako 
berririk ipiñiko, autoridadearen 
baimenik gabe.
27. garrena Toki edo funzio 
oyetara joaten diranak eziñ e–
sango dute itz itsusirik, edo an 
dabiltzanen artean sesioa ipiñi 
lezakeanik: bestela, kastiga-
tuak izango dira.
28. garrena Erriz-erri ibiltzen di-
ran soñu-jotzalleak, diranak di-

KALE-FUNTZIOAK
“Erriz-erri ibiltzen diran 

soñu-jotzalleak ezin 
salduko dute, ez ta ere 

kantatu, gizon-iltzalleen 
kondairarik, urkamendiko 
gertakari ta beste orrelako 
gauza izugarrienik, ez eta 

ere, gizon ta emakume 
arteko bear ez bezelako 

adiskidetasunaren gañean 
ipiñitako bersorik”

rala, ezin salduko dute, ez ta ere 
kantatu, gizon-iltzalleen kondai-
rarik, urkamendiko gertakari ta 
beste orrelako gauza izugarrie-
nik, ez eta ere, gizon ta emaku-
me arteko bear ez bezelako adis-
kidetasunaren gañean ipiñitako 
bersorik, edo beste edozeiñ, oi-
tura onen kontrakorik, zergatik 
ez duten oiek guziak, buruak 
nastu eta griñak chartzeko ezpa-
da serbitzen.
29. garrena Debekatzen da, 
ere, kartakin edo beste modu-
ren batera azti-konturik egitea, 
eta abere edo pizti gaiztorik 
eramatea, non ta ez dijoazen 
loturik iñori gaitzik ez egiteko 
moduan.
30. garrena Len aitatzen diran 
funzioak egin bear dituztenak, 
naiz ta orretarako eskubidea 
iduki, bukatu bearko dituzte 
illunabarrean.
31. garrena Zati onetan esaten 
dan guzia, agintzen da era be-
rean modu onetako bizimodua 
daramaten guztientzat.
32. garrena Debekatzen da 
osotoro iñori zinzaralderik 
ematea, zergatik dan oitura 
char bat erritarren arteko pake 
ta anaitasunaren kontrakoa.

“Aragia ta urdaya saltzeko tokiyak, garbiak 
egon bearko dute”
Lenbiziko Burua. 
Bostgarren zatia. Erriko pakea.
45.garrena Jende guztiak egon 
bearko du moduz eta errespe-
toarekin, toki publiko edo mun-
du guztia joaten danetan, eta 
eziñ aterako du, beren arteko 
pakea ken lezakean erriyerta ta 
sesiyorik.
46.garrena Autoridadearen bai-
menik gabe, ezta utziko gaubaz 
musika-soñurik, ez errespeto 
gabeko kantarik, ez ta ere lotan 
dauden jendeak esna ditzakean 
deadar ta ujujurik, naiz dala 
kalean, naiz dala baserriyetan.
47.garrena Debekatzen da oso-
toro, billera sesiyotirik izatea, 
ez kalean ta ez baserriyetan, ez 
egunaz eta ez gaubaz.
48.garrena Autoridadearen bai-
menik gabe, eziñ tirako da tiro-
rik, ez ta ziririku edo beste orre-
lako polbora-gauzik ere.
49.garrena Debekatzen da 
gaubaz, jendea izutu lezakean 
soñurik ateratzea, dala deada-
rrakin, dala ezkillak jota, dala 
beste edozeiñ modutan.
50.garrena Eziñ iñori esan lei-
kioke, bere izen onaren kon-
trako gauzarik, ez ta ere kanta-
tu modu orretako kantik, ezta 

“Ogia salduko da oraiñ oitura dan bezelako pisuan”.  Argazkia Donostian 
egina. Vicente Martín, 1942 (Foto Car estudioa). Artxiboa: Kutxa Fototeka.

iñor artu ere farragarritzat.

Bigarren burua.
Osasunari dagokiona. 
Lenbiko zatia.- Obiratzeak, 
edo lurperatzeak.
54.garrena Eziñ gorputzik lur-
peratuko da, ill ta ogei ta lau 
ordu igaro bitartean, eta erriko 
Juezaren baimenik gabe.

55.garrena Gorputz illak eziñ 
idukiko dira echean, entierro 
edo funzioa prestatzeko bear 
dan denbora ezpada, non ta 
medikuak agintzen ezpadu be-
reala eramateko, usteltzen asia 
dagoelako edo beste orrelako 
gauzaren bategatik.

Bigarren burua.
Bigarren zatia.- Jateko ta edate-
koen saltzea eta esamiñatzea.
56.garrena Utziko da librekiro 
saltzen edozer jateko, non ta 
bere prezioa izendatua ez da-
goen erriko errematean.
57.garrena Ogia salduko da 
oraiñ oitura dan bezelako pi-
suan, au da, kilogramo, kilo-

‘ERRIKO PAKEA’
“Eziñ iñori esan leikioke, 

bere izen onaren kontrako 
gauzarik, ez ta ere 

kantatu modu orretako 
kantik, ezta iñor artu 

ere farragarritzat”

gramo-erdi ta orrelakoetan. Ogi 
bakoitzak iduki bearko du aza-
lean markatua bere pisua ta egi-
llearen izen lonbreen lenbiziko 
letrak. Edozeiñ eroslek eskatu 
lezake pisatzeko, ta ezpadago 
bear bezela, kenduko zayo sal–
tzalleari, ta kastigatuko da.
58.garrena Eziñ salduko da 
ezer, usteltzen asitakorik, edo 
bear bezela ez dagoenik. Ala 
aragi, bakallau, urdai gazi, nola 
ardo, olio ta edariak edo beste 
edozeiñ, ikusi litzake autorida-
deak onak dauden, eta galeragiñ 
osasunaren kontrakoak saltzea.
59.garrena Abelgorri ta cherriak, 
ill baño len, esamiñatuko ditu 
onak diran Aiuntamentuak arta-
rako izendatzen duenak.
60.garrena Aragi freskoak izan-
go dira kontrapisatuak, auto-
ridadeak ala baderizkio, edo 
erosleak ala eskatzen badu.
61.garrena Aragia ta urdaya 
saltzeko tokiyak, garbiak egon 
bearko dute.        
62.garrena Saleran bear diran 
neurri ta pisuak, bear dute 
izan Sistema metrico deri–
tzaion berrietakoak, eta ondo 
dauden autoridadeak ikusiak 
ta ontzat emanak.

Bigarren burua. 
Irugarren zatia.
Osasuna ta garbitasuna.
63.garrena Bear dute garbi-
tu eche-aurreko losa ta kalea 
erditaraño egunero, echeko 
bizitzarik beekoenean bizi di-
ranak, eta dendarik badago, 
dendan daudenak.
64.garrena Baserrietan bizi di-
ranak iduki bearko dituzte gar-
bi eche-atari ta sarrerak, putzu 
ta lokatzik gabe, bada bestela 
etortzen dira kalteak beren 
eginbideetarako ta osasunarako.
65.garrena Eramango dituzte 
alik maizena beren lurretara, 

ukullutako zimaur ta gorotz 
mota guztiak, zergatik eche ba-
rrunbean sortu litzateke jendeen 
ta abelgorrien artean gaitz char 
asko, zergatik ayek botatzen 
dituzten kemearrak, usteltzen 
ari diran artean, dira chit kalte–
tsuak osasunarentzat.
66.garrena Abere illak lurpera-
tuko dira echeetatik urruti, eta 
guchienaz metroterdi barrena 
dituen zuloan.
67.garrena Eziñ botako da kale-
ra ta bideetara, ur, arri, zikinke-
ri edo zikindu edo gaitz egin 
lezakean gauzarik.
68.garrena Aiuntamentuak 

agintzen duen guztian, bear-
ko dituzte eche-jabeak beren 
eche-aurreak zuritu.
69.garrena Bero aundiak di-
ranean gorputzarentzat pre-
miazkoa da bañua artzea. Baña 
ez da utziko bañurik artzen 
metro bat ur baño geyago da-
gon tokian, ez ta korrentak 
indar aundia daukanean ere, 
jendearen segurantzagatik, eta 
zorigaitzeko gertaerarik izan ez 
dedin.
70.garrena Bañua artzen dute-
nak oitura onai ez dagokioten 
moduan, izango dira gogorki 
kastigatuak.

71.garrena Ezta eskoletan u–
tziko chertatu gabe dagoen au-
rrik sartzen, ez ta ere oso sen-
datu arte, eskabi, charranpiñ 
edo beste orrelako eritasunen 
bat daukanik. Mediku jauna-
ren agiriarekin probatu bear-
ko du chertatua dagoana eta 
osasun ona daukana.
72.garrena Eskolara joateko 
edadea duten aurrak, arkitzen 
badira kalean edo bideetan 
jostatzen, eskolako orduetan, 
izango dira beren gurasoai 
edo buru egiten dutenai entre-
gatuak, edo bestela eramango 
dira eskolara.

“Ezta eskoletan utziko chertatu gabe dagoen aurrik sartzen”

“Chimini guztiak garbituko dira gichienaz 
urtean beiñ, echean bizi diranen kontura”
Irugarren Burua. 
Personen, Echeen Eta Kanpoen 
Segurantza.
Lenbiziko zatia.- Errekaiak edo 
erraz su-artzen duten gauzak.
73.garrena Debekatzen da kale-
ko echietan ipintzea, dinamita, 
polbora ta petrolio-almazen 
aundirik. Orrelakorik ipiñi nai 
bada, ipiñi bearko da erritik 
kanpora, beste eche guziakgan-
dik berezi edo aparte, ta auto-
ridadearen ezaguerarekin eta 
bitartekotasunarekin.
74.garrena Arri-olio mota guz-
tiak dendetan dauzkaten on–
tziak, izan bearko dute meta-
lezkoak ta egon bearko dute 
ongi ichiak, beren kanillakiñ 
salera-lanetarako: eziñ ipiñiko 
dira elkarren gainka, ez ta ere 
argiyaren aldean.
75.garrena Chimini guztiak garbi-

Argazkia: Pascual Marin, 1943. Artxiboa: Kutxa Fototeka.

tuko dira gichienaz urtean beiñ, 
echean bizi diranen kontura.
76.garrena Eziñ pillan ipiñiko 

da lasto, orbel, garo ta orre-
lakorik, eche ta mendi arbol 
lunetatik ogei metro baño al-
derago.
77.garrena Autoridadearen bai-
menik gabe, eziñ sugarralderik 
piztuko da kalean, ez ta beste 
echeren inguruan ere.
78.garrena Eziñ sartuko da iñor 

“Debekatzen da kaleko 
echietan ipintzea, 

dinamita, polbora ta 
petrolio-almazen aundirik”

gabaz, ukullu, ganbara ta orre-
lako beste lekuetan argi bat ez 
duela metal-sarezko farol ba-
tean, ezerk su artu ez dezan 
moduan.
79.garrena Kanpoan su egiteko 
premia izan ezkero, eziñ egingo 
da eche, mendi arbol lun, egur–
tza ta orbeldietatik eun metro 
baño alderago.
 
Erortzeko moduan dauden
echeak.
80.garrena Erortzeko moduan 
dauden echeak izango dira zu-
latuak, eta eche-jabéak obliga-
tuak izango dira al-duten laste-
rrena konpontzera.
81.garrena Ala konpondu bitar-
tean, iduki litezke estibaturik, 
baña obra zarra bota edo be-
rria egiteko bear dan denbora 
bakarrik. 

Irugarren Burua. 
Bigarren zatia.- Bideak.
82.garrena Eziñ ipiñi liteke 
kale ta bidietan koche, gurdi, 
gorotzpilla ta beste gauzarik, 
ez ta ere utzi zakar, erramienta 
edo beste edozer gauza pasai-
zoa galerazi edo zorigaitzen 
bat ekarri lezakeanik.
83.garrena Nai ta nai ez utzi 
bear danean gaubaz kalean 
edo bidean gauz oyetako bat, 
ipiñiko da farol piztu batekin, 
an pasatzen diranai adierazte-
ko bidea eragotzia dagoela.
84.garrena Ezin ipiñiko da bi-
deetan pelota-leku, bola-toki 
edo beste edozeiñ joku, jen-
deari pasaizoa galerazi leza-
yokeanik.
85.garrena Ezin eramango da 
abererik kale ta bidietan jen-
deari miñ emateko, eta beste 
kalterik gauzetan egiteko mo-
duan, baizik aurretik joango 
dira eramantzalleak ongi kontu 
artuaz, eta gau illunetan argi 
batekin, au ez kendurik, taber-

na edo echeetako ondoan lotu-
rik lagatzen dituztenean, pasai-
zoko jendeai zér peligro dagoen 
adierazteko.
86.garrena Debekatzen da, erri 
ontako kale, echeatari ta kamio 
errealean uztea gurdi zimaur, 
gorotz, arrai edo beste edozer 
gauza usteltzen asita dagoenik.
87.garrena Eziñ sugarraldetik 
egingo da kalean, autoridadea-
ren baimenik gabe.
88.garrena Debekatzen dira mu-
tillen arteko burruka, arrika, ta 
beste edozeiñ jostaketa, norbaiti 
edo berai miñ eman lezayokea-
nik, ta pasaizoa galeragiten due-
nik. Guraso eta mutillen kontua 
dutenak eranzun bearko dute, 
mutillak egiten dituzten perso-
nen arteko dañu ta kalteakgatik.
89.garrena Eziñ egingo da 
kalean ta eche-atarietan, garbi-
tasun, apainketa eta beste orre-
lako lanik, naiz eta gauza abek 
aurrakin egin.

Irugarren Burua. 

Irugarren zatia.- Kanpoa.
90.garrena Erriko mugarriak 
edo beste edozeiñ siñale pus-
katu edo beste tokiren batera 
aldatzen dituztenak izango dira 
Tribunaletara eramanak, biar 
dan moduan kastigatuak izan 
ditezen.
91.garrena Debekatzen da, ere, 
erriaren edo beste edozeñen 
mugak puskatu edo aldatzea, 
bideai kalterik egitea, edo be-
rakaz jabetzea.
92.garrena Eziñ utziko dira 
bakarrik ta libre, bei, cherri ta 
beste abereak kanpoetan, naiz 
beren jabearenetan, baldiñ erraz 
pasa albaditezke besterenetara, 
ta an kalteak egin, baizik iduki 
bearko dira loturik, edo norbait–
ek kontu artzen diotela, edo 
bestela lur ichietan.
93.garrena Besteren lurretan u–
tziak arkitzen diran abereak gel-
dituko ditu lur onen jabeak, eta 
eramango ditu autoridadearenga-
na, autoridadeak eskatu dezayon 
bear dan kontua aberejabeari.

“Debekatzen da chakurrak suelto lagatzea”
94.garrena Debekatzen da 
erriko, norbaiten edo bidee-
tako arbolai arririk tiratzea, ta 
beretara igotzea adarrak ebaki 
edo kalte egitera.
95.garrena Debekatzen da 
ibaira ta erreketara polbora-
rik botatzea, edo beste edozer 
gauza pozoitsua, arraya galdu 
ta jendearen osasuna ondatu 
lezakeanik.
96.garrena Debekatzen da 
chakurrak suelto lagatzea jen-
deari edo kanpoai kalte egin 
lezayoteken moduan.
97.garrena Abere-zakur aun-
di ta beste orrelako gogorrak 
eramango dute beti bozala. 
Ala eramango dute ere chakur 
guztiak autoridadeak noizbait 
premiazkoa baderizkio.
98.garrena Debekatzen da 
erretenak istea, esiyak ebaki–
tzea, edo beste edozeiñ kal-
te egitea kanpo ta basoetan, 
bide, ur-korrent eta lurraren 
jabetasunari dagozkion gañe-
rakoetan.

Usurbil, lau izarreko Zero Zabor Udalerria

Udalerri honek lau izar 
eskuratu ditu Zero Za-
bor Udalerrien ziurta-

girian. “Orain arte izar kopuru 
handiena lortu duen herria da 
Usurbil, Italiano Capannorire-
kin batera, hau da, Zero Zabor 
mugimendua Europan sortu 
zen udalerriaren pare”. Udalak 
azaldu duenez, “Zero Zabor 
Udalerrien Ziurtagiria Europako 
ziurtapen-estandar bat da, eta 
hirugarrenek ebaluatzen dute. 
Zero Waste Europe erakundeak 
sortu zuen, eta MiZA Mission 
Zero Academy erakundeak jarri 
zuen martxan. Zero hondaki-
neranzko trantsizioa bizkortzea 
eta ekonomia zirkularra Euro-
pako herri eta hirietan ezartzea 
du helburu”.

Ziurtagiri honi lotuta jardu-
naldi eguna antolatu dute api-
rilaren 3rako Potxoenean. 

Jardunaldia: Zero 
Zabor ziurtagiria
Apirilak 3, astelehena
Zero Zabor ziurtagiriaren in-
guruko jardunaldia antolatu 
dute Usurbilgo Udalak eta Ho-
beki elkarteak (hondakinen 
kudeaketa hobetzeko Euskal 

Rezero eta Amigos de la Tierra erakundeek egin dute auditoretza Usurbilen.

Herriko toki erakundeen elkar-
teak). “Jardunaldiak bi helburu 
ditu. Batetik, ziurtagiriaren in-
guruko azalpenak ematea, eta, 
bestetik, jakinaraztea ziurtagiri 
hori ez dela soilik udalerriei bi-
deratua, baita komertzioei eta 
enpresei ere”.
n Tokia: Potxoenea (streaming 
bidez ere jarraitu ahalko da).
n 10:00 Sarrera. Agurtzane So-
laberrieta (Usurbilgo alkatea) 

eta Joan Marc Simon (Zero 
Waste Europeko zuzendaria).
n 10:20 Udal mailako zero za-
bor ziurtagiria Europan, Espai-
nian eta Europan. Daisee Agui-
lera (Espainiako zero zabor 
ziurtagirien koordinatzailea) 
eta Ibon Goikoetxea (Usurbilgo 
Udaleko ingurumen teknika-
ria).
n 11:00 Atsedenaldia.
n 11:15 Komertzio eta enpre-
sentzako zero zabor ziurtagi-
ria. Kaisa Karjalainen (Mission 
Zero Academyko zuzendaria).
n 12:00 Amaiera.
Oharra: jardunaldia euskaraz 
eta gaztelaniaz izango da.
n Izen-ematea: usurbil.eus 
n Antolatzaileak: Usurbilgo 
Udala eta Hobeki elkartea.

AGURTZANE 
SOLABERRIETA MESA

“Harrotzekoa da Europa 
mailako ziurtagiri bat 
jasotzea orain arteko 

puntuazio altuenarekin”

Hamar urte bete dituen Ernai 
gazte antolakundeak ‘Usur-
bildik ari gara’ ekimenarekin 
oroitu zuen herri mailako bilgu-
neak martxoaren 18an, gazteen 
osasun mentala hizpide zuen 
tailerrarekin edota Viafarak gi-
rotu zuen urtemuga ekitaldia-
rekin. “Gero eta gazte gehiago 
independentziaren alde kokatu 
eta prozesu independentis-
ta eraldatzailea azkartzeko 
konpromiso irmoa dugu. Inde-
pendentzia eskuratu, buruja-
betza prozesuan aurrera egin 
eta gazteria zapalduta biziko ez 
den Euskal Herri aske, sozialis-

ta eta feminista lortzera goaz. 
Hamaika ditu egitekoak hamar 

bete dituenak”, gogorarazi du 
Usurbilgo Ernaik.

Usurbilgo Ernai: “Hamaika ditu egitekoak 
hamar bete dituenak”

PIL-PILEAN

Heriotza hizpide 
Santuenean
Bizitza amaierako proze-
suak, heriotza, galerak, do-
lua... gaiok humanizatu eta 
naturalizatzen dihardu Bi-
hotzetik elkarteak. Heriotza 
oso hurbiletik bizi eta espe-
rientzi honek nola aldarazi 
zuen azalduko du bilgune 
honetako kide Javier Ara-
mendiak, Santuenea Elkar-
teak apirilaren 28rako anto-
latu duen solasaldian. 

Apirilaren 28an Santuenea 
elkartearen egoitzan
Gai hauei tartea egin nahi 
die auzo elkarteak, hain-
bat lagunen artean kontu 
hauei lekua egiteko ager-
turiko interesaren ostean 
eta ahotan hartuko dituzte, 
apirileko azken ostiralean, 
18:30-20:00 artean, Santue-
nea Elkarteak auzoan bertan 
duen egoitzan. Izen-ematea: 
670 027 731.

Errenta aitortzen 
hasteko garaia
Apirilaren 3an abiaraziko 
dute iazko errenta aitortzeko 
kanpaina.
n Apirilak 3-ekainak 30: Au-
tolikidazio proposamenak 
onartzea.
n Apirilak 12-ekainak 30: 
Internet bidez aitorpenak 
aurkeztea.
n Apirilak 13-ekainak 8 
(epea luzatu daiteke ordu li-
break egonez gero): Errenta 
mekanizaturako hitzordua 
eskatzea.
n Apirilak 17-ekainak 30: 
Errenta mekanizatuaren ai-
torpena aurkeztea.
Informazio gehiago www.
gipuzkoa.eus atarian.

Javier Aramendiak gidatuko du 
hitzaldia. Apirilaren 28an ostirala, 
Santuenea Elkartean.

Usurbilgo Ernaik 10 urte bete ditu.

Ipuin laburren lehiaketan parte hartzeko 
epea apirilaren 17an itxiko da

Apirilaren 17ra arte aur-
keztu ahalko dira Etu-
meta AEK euskaltegiak 

antolaturiko txapelketarako 
sortze-lanak. Usurbilen errol-
datua egon edo Etumeta AEK 
euskaltegian matrikulatua da-
goen 18 urtetik gorakoek parte 
hartu ahalko dute. 

Lehiaketaren ezaugarriak
n Ipuin laburrak izango dira, 
650 hitz gehienez.
n Times New Roman letran 
idatziak, 12 neurrian, espazio 
bikoitzarekin.
n Gai librean idatziko dira.
n Lanak aurrez argitaratu 
gabeak izango dira, baita le-
hiaketaren batera bidali ga-
beak ere.
n Euskaraz idatziak behar 
dute.

Gai librean idatziko dira ipuinak. Lan literarioak laburrak izango dira, 650 hitz 
gehienez.

Sariak
Ekainaren 7an izango den sari 

banaketan, txapeldunak 250 
euroko saria jasoko du, 50 eu-
rokoa aipamenak, parte har–
tzaileek oroigarri bana. 

Informazio gehiagorako: 
n blogak.eus/etumeta-euskal-
tegia-aek 
n 607 609 379.

LITERATURA LEHIAKETA
“Usurbilen erroldatutakoek 
edo Etumeta euskaltegian 
matrikulatuta daudenek 

har dezakete parte”

Ziortzaren 
kanpaldirako 
izen-ematea
Igandean, apirilaren 2an itxi-
ko dute plaza kopuru muga-
tua izango duen Ziortzaren 
udako kanpaldian aurrema-
trikulatzeko epea, gazte elkar-
tearen sare sozialetan eskura-
garri duzuen estekaren bidez. 
Ezinbestekoa izango da trami-
te hau egitea, izen-emate ofi-
zialean parte hartzeko. 

Hiru txanda
Hiru txanda antolatu dituzte 
Errioxako Peñaloscintosera 
joateko:
n Uztailak 5-14: DBH 3-4.
n Uztailak 14-21: DBH 2.
n Uztailak 21-28: DBH 1.

Soinurbilen edizio ibiltariena izan da aurtengoa

Musikarena izan da iragan hamabostaldia, 19. Soinurbil ekimenari esker. Zumarte Musika Eskolakoen zikloak inoiz baino txoko gehiagotara zabaldu du 
hitzordu sorta hau. Irudi gehiago noaua.eus atarian.

Caparrosoko musika banda, frontoian.

Zumarteko ikasle batzuk, Aginagan.

Organo erakustaldia, Salbatore elizan.

Kiliklon Txorotxaranga, kalejiran.

Elkartasun uholde itzela
Ezin esan, ezta gutxiagorik 

ere Usurbil herri solida-
rioa ez denik. Ikusi bes-

tela irudiok. Bat baino gehiago 
hunkitu zituen duela bi aste, 
herrian barrena egin zen elkar-
tasun lasterketak; udalerrira 
etorritako Nepaldala Gobernuz 
Kanpoko Erakundeko kideak 
tartean. Haien GKE-a laguntze-
ko ekimena izan baitzen, Uda-
rregi ikastolako LH 6. mailako 
gazteek azken hilabeteotan lan-
du duten proiektuaren baitan 
antolaturiko hitzordua.

Produktu, errifa eta dortsa-
len salmenta denda solidario 
bat irekita izan ostean aste 
osoan, aipatu moduan, norbe-
rak nahieran osatzeko bi las-
terketa prestatu zituzten. Jen-
detsua izan zen parte hartzea, 
adin guztietako herrikideak 
aritu ziren lasterka. “Oso hun-
kituak gaude egiten ari diren 
guztia ikusten”, adierazi diote 
NOAUA!ri Nepaldalako kideek. 
“Lan bikaina egin dute”, ai-
tortu diete Udarregiko LH6ko 
gazteei. Ikastolako gazteek 
jasotako laguntza Nepaldalari 
helaraziko diote.

Nepaldala: “Bizitza aldatzeko
aukera eskaintzen diegu”
Garrantzitsutzat jotzen dute 
batez ere, “ikustea beste lurral-

Udarregiko LH 6. mailako ikasleek antolatu zuten lasterketa solidarioak jendetza erakarri zuen.

de batzuetan ez dutela ikas-
teko aukera bera, aukera hori 
izateko babesa behar dutenak, 
eguneroko bizimodua errazten 
dieten eta maite dituzten gura-
soak”. Egoera hau iraultzeko 

lanean dihardu 2018. urteaz 
geroztik Nepaldala GKE-ak 
isolatua dagoen Nepalgo landa 
eremu batean. “Tradizio aitzin-
dari batzuk” dituzte emaku-
meen eskolaratzea zailtzen 
dutenak; pobrezia nabarmena, 
etxean lan egin beharra, hile-
rokoa dutenean txaboletan bizi 
beharra “inpurutzat”  jotzen 
dituztelako... “Bizitza aldatze-
ko aukera eskaintzen diegu”, 
adierazi digute GKE honetako 
kideek. Haien esanetan, “ge-

NEPALDALA GKE
“Oso hunkituak gaude 

Udarregiko ikasleek egiten 
ari diren guztia ikusten”, 

Nepaldalako kideek 
aditzera eman digutenez

hienek medikuak, erizainak 
edo irakasleak izan nahi dute 
etorkizunean, ikasi eta haien 
komunitateari laguntzeko”. 
Hau guztia finantzatzeko Ai–
tziber Alzak eta Olatz Lasak 
Euskal Herrian laguntza bil–
tzen jarduten dute eta horren 
guztiaren kudeaketa lana egi-
ten du Nepalen bizi den Miren 
Berozek. 

Informazio gehiago, hemen: 
nepaldala.org

Zubietako erraustegia albiste 
izan dugu asteotan. Hilabete 
hasieran langile bat larriki zau-
ritu zela berri eman zuen ELA 
sindikatuak, metalezko zepak 
tratatzeko plantan. 26 urteko 
langilea uhal garraiatzailean 
harrapatua geratu zen. 

Horrez gain, Zubietako 
erraustegiko kutsadura Zurrio-
latik gertu itsasoratzeko eska-
tua zen baimena bertan behera 
geratu dela berri eman du as-
teotan GuraSOSek. “Antzeko 

kasuetan lehen aldiz, Aran-
txa Tapia Eusko Jaurlaritzako 
Ingurumen sailburuak inda-
rrik gabe utzi du, GuraSOSek 
aurkeztutako gora jotzeko 
errekurtso baten ondorioz, 
sail bereko sailburuordetzak 
Zubietako erraustegiaren 
(GHK) titularraren alde aldez 
aurretik emandako baimena, 
Zurriolako hondartzara ur 
kutsagarriak isurtzea ahalbi-
detuko lukeen obra bat egi-
teko. Baimen horrek indarra 

galdu du, sailburuak ez bai-
tio erantzun aipatutako erre-
kurtsoari, hilabeteko legezko 
epean, martxoaren 1ean”. 

Egun horretatik aurrera, 
“erabakiren bat badago, eten-
dura baino ezin izango da be-
rretsi. 39/2020 Legearen 24.2 
artikuluak, artikulu horren 3. 
apartatuan, hala ezartzen du, 
egintza gertatu ondorengo ebaz–
pen espresu oro hura berresten 
duen ebazpena baino ezin 
izango dela eman adieraztean”.

“Ez da azken hitza esan”
Epaitegietatik ere erraustegiari 
lotutako albisteak. Zubietako 
erraustegiari Eusko Jaurla-
ritzak emandako ingurumen 
baimen bateratuaren era-
ginkortasun adierazpenaren 
aurka GuraSOSek aurkezturi-
ko helegitea aintzakotzat ez 
hartzea erabaki du EAE-ko 
Auzitegi Nagusiak. GuraSOSe-
tik ohartarazi dutenez halere, 
gai honetan “ez da azken hi–
tza esan”.

Erraustegiko kutsadura itsasoratzeko baimenik ez 

Oporren bueltan ospatuko da ‘Dantzaroa’

Datozen jai egunon 
bueltan Dantzaroan  
murgilduko gara. Or-

beldik bi asteburuko ekimen 
zikloa iragarri du datorren hi-
labete amaierarako; dantzari 
txiki eta helduen topaketa eta 
hamaikagarren ediziora iritsi 
den Dantza Eguna. Ekitaldiok 
hiru egunetan sakabanatzeko 
arrazoia azaldu diote antola–
tzaileek NOAUA!ri. “Bakoitzari 
bere tokia emateko”, eta bide 
batez, antolatzaileek prestaketa 
lanak bideratu eta dantza ere 
batera egitea egokitzen zaienez 
zenbaitetan, lasaitasun handia-
goz jarduteko.

Ziklo hau hain zuzen, Or-
beldirentzat urtean zehar egi-
ten duten lanaren erakusleiho 
aproposa dela adierazi digute, 
baina horrez gain “kanpoko 
taldeekin harremantzeko” 
baita. “Garrantzitsua da ere 
inguruko herrietan zer egiten 
den berri izatea guk”.

Aurtengo Dantzaroa ere ho-
rretarako guztirako baliatuko 
dute noski. Hasteko, apirilaren 
22 eta 23ko dantzari gaztetxoen 
eta helduen topaketak. Hel-
duenerako Euskal Herri osoko 
taldeak gonbidatzen ahale-
gintzen dira hitzordu “anitza-
goa, aberatsagoa” izan asmoz. 
Gaztetxoenean ere Gipuzkoako 
eskualdeetako taldeak erakar–

Orbeldik hiru hitzordu iragarri ditu: Helduen Dantzari Topaketak apirilaren 
22an, Dantzari Txiki Eguna apirilaren 23an eta Dantza Eguna apirilaren 29an. 

tzen dituzte. Hainbat taldere-
kin gainera elkartrukea sus-
tatzen dute; Usurbilen bisitan 
izan ostean, Orbeldikoak dira 
gero taldeon herrietara joaten 
direnak. 

Ikuskizun berreskuratua
Apirileko azken larunbatean 
ospatuko da 11. Dantza Eguna. 
Dagoeneko azken ukituak ema-

ten ari dira bertan plazaratuko 
duten gau parteko ikuskizunari. 

Berrikuntzak izango dituz-
te aurtengoan. Dakizuenez, 
arte eszeniko ezberdinei tartea 
egiten diete gaueko ikuskizun 
honetan, herri eragile gehiago-
rekin sustatzen duten lankide–
tzaren ondorioz. Berrikuntzak 
iragarri dituzte antzerkiari eta 
musikari dagokionean. “Gure 
musika banda izan dugu urte 
luzez. Aurten gutxi batzuk erre-
pikatuko duten arren, kide ge-
hienak berriak izango ditugu. 
Eskerrak eman urteotan parte 
hartu duten guztiei, lan ikara-
garria egin dute. Oso gustura 
gabiltza baita kide berriekin”, 

ORBELDI DANTZA TALDEA
“Eskerrak eman nahi 

dizkiegu urteotan Dantza 
Egunaren bueltan parte 
hartu duten guztiei, lan 
ikaragarria egin dute”

Orbelditik adierazi dutenez.

Tranpaldo irekia
Gaueko ikuskizunaren aurretik, 
nork bere dantzarako trebezia 
erakusteko aukera izango du 
tranpaldo irekian. Egin beharre-
koa honako hau da; abesti bat 
hautatu, koreografia plazaratze-
ko zerbait behar duten adierazi 
eta talde kide kopurua eta izena 
zehaztu. “Dantzarako modali-
tatea librea da”, adierazi dute 
Orbelditik. Hain zuzen, jakitun 
dira Orbelditik kanpo ere beste 
dantza modalitate batzuetan 
jarduten dutenak badirela he-
rrian eta egiten dutena erakus-
teko “plaza ez dutenak”. Ho-
rretara animatzen dituzte “ez 
soilik haurrak, baita gazteak eta 
helduak ere. Animatu!”.

Kantu Taldearekin elkarlanean
Dantza Eguna kalejira berritu 
batekin abiaraziko dute. Kale-
zartik hasiko dira “auzoetara 
zabaltzeko”, eta Kantu Taldea 
bidelagun dutela. 

Segidan kantu bazkariaren 
bueltan bilduko dira. Txarte-
lak egunotan jarriko dituzte 
salgai. 

Dantzaroa Kaxkotik kanpo-
ra eremu gehiagotara za-
baltzeko xedearekin, gaueko 
ikuskizunaren azken entsegu  
orokorra Aginagan egingo dute 
apirilaren 22an.

Apirilak 22, larunbata: 
5. Helduen Dantzari 
Topaketak
n 11:30 “Hala bazan!” ema-
naldiaren entsegu orokor irekia 
Aginagako frontoian.
n 17:30 Dantzarien argazki 
ofiziala udaletxean eta kaleji-
ra hasiera. Taldeak: Orbeldi, 
Ortzadar, Arantzarte, Haize 
Dulantzi.
n 18:30 Emanaldi nagusia 
frontoian.

n 00:00 Erromeria Iratzar tal-
dearekin frontoian.

Apirila 23, igandea: 
4. Dantzari Txiki Eguna
n 11:00 Dantzarien argazki 
ofiziala udaletxean eta kalejira 
hasiera. Taldeak: Egape, Jalgi, 
Ereintza, Murixka, Alkartasuna 
eta Orbeldi.
n 13:00 Emanaldi nagusia 
Usurbilgo frontoian.
n 16:30 Erromeria Elizagoien 

ahizpen eskutik Artzabalen.

Apirilak 29, larunbata: 
11. Dantza Eguna
n 12:00 Kanta eta dantza kale-
jira, Kalezarko Felix Aizpurua 
plazatik hasita. 
n 14:30 Kantu-bazkari irekia 
Udarregiko jantokian. Txartelak 
salgai Artzabalen, Txirristran 
eta Orbeldik ere salduko ditu.
n 18:00 Tranpaldo irekia Artza-
balgo frontoian.

n Izen-ematea: usurbildant-
zan@gmail.com helbidera 
idatzi. 
n 22:00 “Hala bazan!” ikuski-
zuna frontoian. 
n Ondoren, otarraren zozketa.
n 00:00 Erromeria Bide Batez 
taldearen eskutik, Mikel La-
boa plazan.
n Antolatzailea: Orbeldi dant-
za Taldea. 
n Laguntzailea: Usurbilgo 
Euskal Kantu Taldea

Dantzaroa, egunez egun

“Nik behintzat ez dut inolako arazorik izan 
euskaraz gidabaimena ateratzeko”

Gidabaimena Euskaraz 
kanpainaren baitan, 
Buruntzaldeko 60 lagu-

nek eskuratu zuten euskarazko 
titulua 2022an. Urtero sariak 
banatzen dituzte gidabaimena 
modu honetan gainditzen du-
tenen artean, eta horien artean 
Elorri Armendariz usurbildarra 
izan da sarituetako bat.

NOAUA! Gidabaimenaren zati 
teorikoa euskaraz ateratzea-
gatik saritua izan zara. Espero-
tako saria izan al da?
Elorri Armendariz: Ez, ez nuen 
bereziki ezer espero, baina 400 
euro beti etortzen dira ondo. 

Zenbat urterekin atera duzu 
gidabaimena?
19 nituenean lortu nuen gida-
baimena, duela urtebete edo. 
18 urte nituela hasi nintzen 
alderdi teorikoan lanean, izena 
eman nuen behintzat horretan 
hasteko, baina 19rekin amai-
tu nuen. Hasieran fundamen-
tu gutxirekin hasi nintzen eta 
denbora pasa zen pixka bat se-
rioago hartu nuen arte. Lagun 
batzuk nik baino lehenago ate-
ra zuten, ni tartekoa izan naiz, 
eta oraindik baditut lagunak 
horretan dabiltzanak. 

Nolatan euskaraz?
Hasieratik argi neukan euska-
raz egin nahi nuela. Euskaraz 

“Saria ez nuen espero, baina 400 euro beti etortzen dira ondo”, aitortu digu Elorri Armendarizek. Suedian ari da 
ikasten, eta handik igorri digu argazkia. Sariaren ziurtagiria du eskuartean.

erosoago sentitzen naiz gaz-
teleraz baino. Denetik entzun 
nuen ordura arte; batzuk zio-
ten euskaraz zailagoa dela, 
beste batzuk berdina dela… Ez 

nekien oso ondo zer pentsatu, 
baina euskaraz egitea erabaki 
nuen, hala ere. Entzunda neu-
kan euskaraz kontzeptu batzuk 
zailagoak direla eta praktikoa 
gaztelaniaz egin behar denez, 
zailagoa egiten dela aldaketa 
hori. 

Euskaraz egitea zailagoa dela 
dioten horien aldean jarri zara 
behin lortu ondoren, ala berdi-
na dela uste duzu?

ELORRI ARMENDARIZ
“Ez dut uste zailagoa 

denik. Badago nahikoa 
material behar bezala 
euskaraz prestatu ahal 

izateko” 

Ez dut uste zailagoa denik. 
Egia da hitz batzuk entzun eta 
erabiltzera ohituago gaudela 
gazteleraz, eta horren ondo-
rioz, hasieran galdu samar sen-
ti zaitezke. Itzulpen lan txiki-
txo bat egitea tokatu zitzaidan 
hasiera hartan, baina badago 
nahikoa material behar bezala 
euskaraz prestatu ahal izateko. 
Nik behintzat ez dut inolako 
arazorik izan euskaraz gidabai-
mena ateratzeko.

NOAUA! Praktikoa gazteleraz 
eginda, ondo moldatu zinen?
Elorri Armendariz: Klase prak-
tikoetan irakaslearekin eus-
karaz egiten nuen, baina 
batzuetan argibide batzuk 
gazteleraz ematen zizkidan 
azterketarako praktikatzeko. 

Azterketak ez zidan beldur 
handirik eman zentzu horre-
tan, klase praktikoetan ere az-
terketariak emango zizkidan 
argibiderik tipikoenak ezagu–
tzen nituelako jada. Jakin be-
harreko guztia banekiela uste 
nuen, eta alde horretatik lasai 

egin ahal izan nuen azterketa. 
Lehen saiakeran lortu nituen 
bai alderdi teorikoa, bai alder-
di praktikoa. 

Sarian irabazitakoa dirua zer-
tan gastatuko duzun erabaki 
duzu?

Hasiera batean gidabaime-
na ateratzeak suposatutako 
gastuari aurre egiteko izan-
go zela pentsatu nuen, baina 
Suedian nago Erasmus pro-
gramarekin eta, agian, he-
men gastatuko dut hilabete 
hauetan. 

“Lehen saiakeran lortu nituen bai alderdi teorikoa, 
bai alderdi praktikoa” 

n Kalezarko zaintzadunen 
etxebizitzen auzune berrirako 
irisgarritasun unibertsalerako 
proiektua.
n Aurrekontua: 1,6 milioi euro 
pasatxo.

n Lanen iraupena: 6-7 hilabete.
n Lanen amaiera aurreikuspe-
na: 2023. urte amaiera.
n Matiak exekuzio proiektua 
idatzi du. Obren ardura bere 
gain hartuko du. 

n Finantziazioa: Matiak Eu-
ropako funtsetatik jasotako 
700.000 euro inguruko dirula-
guntza eta Udalak jarriko dituen 
480.000 euro (300.000 euro aur-
ten, 180.000 euro 2024an). Falta 

2023. urte amaierarako prest egongo dira igogailuak

Irisgarritasun unibertsala bermatuko du zaintzadun 
etxebizitzen auzune berriak

Kalezarren Matia eraiki–
tzen ari den zaintzadun 
etxebizitzen auzune be-

rrirako irisgarritasun uniber–
tsala bermatuko duen proiektua 
eta Matiak Udalarekin sinatuko 
duen hitzarmena aurkeztu du 
Usurbilgo Udalak. 

“Matia Kalezarren eraiki–
tzen ari den zaintzadun etxebi-
zitzen auzunearen irisgarrita-
sun unibertsala bermatu asmo 
duten azpiegiturak gauzatu eta 
azpiegitura horiek finantzatze-
ko helburuz osatu dugun hi–
tzarmena” da prentsaurreko 
bidez aurkeztu dutena eguno-
tan. Udaleko hirigintza batzor-
dean udal talde guztien aho 
bateko babesarekin diktamina-
tu eta osteguneko osoko bilku-
ran onartu asmo dute. Azken 
hiru urteotan, “bi erakundeen 
artean lankidetza, lan giro eta 
adostasunetara iristeko jarre-
rak ahalbidetu du adostasun 
berri hau. Eskerrak eman Ma-
tiari egiten ari den ahalegina-
gatik. Gure herriarekiko duen 
konpromisoaren erakusgarri 
eta islada da proiektu hau”, 
Usurbilgo alkate Agurtzane 
Solaberrieta Mesaren esane-
tan. Hitzarmenak obren exe-
kuzioari eta finantziazoari 
buruzko xehetasunak jasotzen 
ditu, baita sinatzaileek bere 
gain hartuko dituzten konpro-
misoak zehaztu ere.

Eremu berri horretara, 
N-634 errepide aldetik edonor 
igo ahal izateko modua izatea 
ziurtatu nahi dute hitzarmen 
honen bidez egingo diren la-

“Funtzionala eta inpaktu bisuala oso handia ez izatea” zen helburua, Sebas Cardenas arkitektoak azaldu duenez.

nekin. Horretarako, autobus 
geltoki bana eraikiko dute 
N-634 errepidearen ertzetan. 
Egun handik hurbil dagoe-
na ordezkatuko du. Zonalde 
horretan dauden semaforoei 
berriak erantsiko dizkiete, 
irisgarritasunaz gain, bertako 
segurtasuna bermatzeko. 
Orain artekoaz gain, bigarren 
zebra-bidea ere margotuko 

dute. Bi pasabideok autobu-
sak geratu nahiz bidaiarien 
joan etorrirako segurtasunez 
ibiltzeko eremua izango dute. 
Handik aipatu auzunera da-
goen “22 metroko desnibela 
gainditzeko” pasarela batek 
lotuko dituen bi igogailu erai-
kiko dituzte. Ez soilik auzune 
berrira igo nahiz jaisteko, Kale-
zar edota Ugartondoko bizi-
lagunei garraio zerbitzuetara 
nahiz bizilekura joateko irisga-
rritasuna nabarmen hobetuko 
zaie. “Funtzionala eta inpaktu 
bisuala oso handia ez izatea” 
zen helburua, Sebas Cardenas 
arkitektoak azaldu duenez. 
 
“Azpiegitura sozial 
garrantzitsua”
Garrantzitsutzat jo du hitzar-

IGOGAILU BERRIAK

“Auzune berrira igo nahiz 
jaisteko ez ezik, Kalezar 

edota Ugartondoko 
bizilagunei garraio 
zerbitzuetara nahiz 
bizilekura joateko 

irisgarritasuna nabarmen 
hobetuko zaie”

men hau alkateak, “bai auzune 
honentzat eta bai Kalezarren–
tzat ere”. Ugartondoko eremu 
berriarentzat ere bai. Haientzat 
guztientzat, “honek ahalbide-
tuko du garraio publikoaren 
erabilera sustatzeko neurriak, 
loturak eta irisgarritasun bal-
dintzak nabarmen hobetzea. 
Azpiegitura sozial garrantzitsu 
bat da ere Usurbilgo herriaren–
tzat, beraz ere horregatik egingo 
du Udalak ahalegin eta inbertsio 
ekonomikoa. Falta dena, gaine-
rako dirua, Matiak jarriko du 
eta obran sor daitezkeen ezus-
tekoak finantzatzeko konpromi-
soa Matiak bere gain hartzen 
du. Obrak amaitutakoan uda-
lak igogailua jaso eta horren 
mantenu gastuak Udalaren 
gain geratuko dira”.

den dirua Matiak jarriko du.
n Obren exekuzioa: lanak 
nori esleitu egunotan eraba-
kiko dute. Obrak hitzarmena 
sinatu eta bi astera hasi asmo 
dituzte.

KONTZEJU TXIKIA

Zaintzadun etxebizitzen auzunea handitzeko behin 
betiko onespena eman dio Foru Aldundiak

Kalezarko zaintzadun 
etxebizitzen auzunea-
ren eraikigarritasuna 

handitzeko Matiaren eta Usur-
bilgo Udalaren egitasmoari be-
hin betiko onespena eman dio 
Gipuzkoako Foru Aldundiak, 
martxoaren 8ko GAOk berri 
eman zuenez. 

Ondorioz, sei etxebizitza 
gehiago eraikiko dituzte zain–
tza behar duten pertsonentzat 
eta haien zaintza lanez ardu-
ratzen direnentzat izango dira. 
Zaintzadun eta zaintzaileen–
tzako etxebizitzak izango dira. 
Alkateak egunotan berri eman 
duenez, “Matiarekin izandako 
elkarrizketetan konpromisoa 
hartu zuen, usurbildarren eska-
ririk egongo balitz sei etxebizi–
tza horietatik bitan herrikideak 

“22 metroko desnibela gainditzeko” pasarela batek lotuko dituen bi igogailu eraikiko dituzte. 

lehenesteko aukera egotea”.

Zaintzaren interpretazio zentroa
Sei bizilekuokin batera, ha-
mabi aparkaleku berri sortuko 
dira auzokideentzat. Usurbil-

go Udalak, gainera, 226 metro 
karratuko lokal bat ere eskura-
tuko du. “Guretzat kokapena 
garrantzitsua da”, nabarmen-
du du Usurbilgo alkateak. Da-
torren legealdian erabaki asmo 

Hobekuntza lanak Oiardon, Haranen eta frontoian
Oiardo kiroldegiko gimnasioan 
eta igerileku txikian zenbait 
hobekuntza lan egingo dituela 
iragarri du Udalak.

Igerileku txikia 
Ur kontsumoa murrizteko fil-
tro sistema berria ezarriko 
dute. 10.700 eurokoa izango 
da inbertsio hau. “Legez, egu-
nero, ur kopuru jakin bat bota 
behar izaten dute igerilekuek, 
higiene arrazoiengatik, eta, 
ondorioz, ur kontsumo han-
dia eragiten dute. Filtro siste-
ma berriarekin, ultravioleta 
izpien bidez garbituko da ura, 
eta uraren kalitatea hobetzeaz 
gain, ur kontsumoa murriz-
ten lagunduko du”, azaldu du 
Usurbilgo Udalak.

Gimnasiorako materiala 
Pisu librerako materiala erosiko 
dute (mankuernak, diskoak eta 
barrak), pisu librean aritzeko 
koltxoneta berria, entrenamen-

du funtzionala egiteko mate-
riala (power bag desberdinak) 
eta korrika egiteko motorrik 
gabeko zinta. Horrekin batera, 
“pisu libreko gunea handitu 
egingo da, eta horrek espa-
zioan zenbait egokitzapen egi-
tea eragingo du, adibidez, ma-
kina batzuk lekuz mugitzea. 
Larrialdiko irteeraren ondoko 
gunea ere egokitu egingo dute, 
luzaketak eta beste motatako 
ariketak egiteko”. 

8.990 euroko inbertsioa bi-
deratuko dute material eros-
keta horretara. Erabakia, era-
biltzaileei urtarrila amaieran 
egindako galdeketatik dator. 
“Guztira, 120 erabiltzailek bete 
zuten, eta horien erantzunak 
eta begiraleen gomendioak 
aintzat hartuta erosiko dute 
material berria”, udalak adi–
tzera eman duenez.

Haraneko konponketak
Haranen konponketa-lanak 

abiaraziak dituzte. “Barandak 
eta aldagelak pintatuko dituzte, 
eta kanpoko porteriak gorde–
tzeko itxiturak jarriko dituzte. 

Haraneko belarra udan alda-
tu nahi du Udalak, eta horren 
aurretik zenbait konponketa lan 
egiteko aprobetxatu du. Belarra 
aldatzeko esleipena epe mo–
tzean jarri nahi dute martxan”.

Frontoia, hiru astez itxita
Halere, lan nabarmenenak 
frontoian egingo dituzte. Pilo-
talekua ixteko zuten astelehe-
nean hiru astez lanok egin ahal 
izateko. “Lehenengo, frontoiko 
lurzorua konponduko dute: 
zulo txiki ugari dauzka, eta 
dena berdintzeko lanak egin-
go dituzte, bi egunetan. Zorua 
lehortzen utziko dute egun ba-
tez, eta, ondoren paretekin ha-
siko dira lanean. Batetik, goiko 
sarea kenduko dute, eta berria 
jarri, eta bitarte horretan kris-
talak garbitzeko aprobetxatuko 

dute. Horiek egindakoan, be-
rriz, paretak margotuko dituz-
te, eta aurreikuspenen arabera, 
bi aste beharko dituzte horre-
tarako. Lan horiek amaituta, 
frontoia apirilaren 17an irekiko 
dute berriz. Lan horien guztien 
kostua 15.000 euro ingurukoa 
izango da”.

Kirol Asterako 
matrikulazioa
Usurbil Kirol Elkarteak, Pagaz-
pe pilota elkarteak eta Usurbil 
Futbol Taldeak LHko gazteen–
tzat kirolaz gozatzeko astea 
antolatu dute apirilaren 11tik 
14ra, 10:00-13:00 artean. Parte 
hartu nahi dutenek martxoaren 
31 baino lehen eman beharko 
dute izena eta ordainketa egin. 
Izena emateko esteka honako 
hau duzue: 
https://labur.eus/n0oTH

duten arren, ez dute baztertzen 
bertan “zaintzaren interpre-
tazio zentro modukoa eraiki–
tzea”, abian den ‘650 Usurbil 
Bizi’ turismo eredu berritzai-
leari lotutakoa.

Etxebizitza eskaintza handitzearen alde agertu 
da Xabier Otxoa EAJ-PNVko alkategaia 

EAJ-PNVk Buruntzalde-
ko hautagaiak aurkeztu 
zituen aurreko larunba-

tean Urnietan; eta bertan izan 
zen Xabier Otxoa, Usurbilgo 
alkategai jeltzale berria. Gaz-
teak izan zituen mintzagai 
eta segidan Usurbilen bul–
tzatu nahi dituen ildo batzuk 
aurreratu zituen: etxebizitza 
eskaintza handitzea eta eko-
nomia jarduerak sustatzea, 
besteak beste.

“Ni moduan, gazte asko 
gerturatu dira Usurbilera eta 
inguruko herrietara”, azaldu 
zuen bere hitzaldiaren hasie-
ran. EAJ-PNVk datorren legeal-
dian sustatu nahi dituen hiru 
jarduera nabarmendu zituen 
segidan, elkarlotuta dauden 
hiru ekimen. “Etxebizitza es-
kaintza handitzea”, hori izan-
go da alderdi jeltzaleak bul–
tzatuko duen jardueretako bat. 
Honen inguruan, “Usurbilgo 
plan orokorrean alegazio ba–
tzuk egin ditugu eta horretan 
jarraituko dugu, etxebizitze-
rako lur sailak handitzeko es-
kaerak eginez”.

“Ekonomia jarduerak sus-
tatzea” izango da EAJ-PNVk 
jarraituko duen beste lan-il-
doa. “Horretarako gaur egun 
dauden industria-guneak 
eraberritu egingo ditugu, eta 
industria-gune berri batzuk 
proposatuko ditugu, enpresa 
teknologikoak erakartzeko”. 
Xabier Otxoak dioenez, “in-
guruko herrietan dagoen lur 
sail  falta ikusita, aukera hori 

Aurreko larunbatean, EAJ-k Buruntzaldeko hautagaiak aurkeztu zituen. Horien 
artean da Xabier Otxoa, Aretxabaletakoa, Usurbilen bizi dena gaur egun.

aprobetxatu behar dugu”.
Eta azkenik, “herrira jen-

dea erakartzeko”, balio batzuk 
azpimarratu zituen Usurbilgo 
hautagai jeltzaleak: “herria 
euskaltzalea izan behar da, 
berdinzalea, kulturalki anitza 
eta erosoa usurbildar guztien–
tzat”.

Eider Mendoza: “EAJ-PNVk 
sinesgarritasuna eta bermea
eskaintzen die herritarrei”
EAJ-PNV alderdiak Burun–
tzaldeko alkategaiak aurkeztu 
zituen ekitaldi berean, bes-
te hautagai batzuk ere hartu 
zuten hitza. Eider Mendoza 
Gipuzkoako diputatu nagu-
sirako hautagaiak eta Xabier 

Ezeizabarrena Donostialdeko 
barrutiko zerrendaburuak. 
Batzuk eta besteek EAJ-PNV-
ren ibilbidea eta eredua alda-
rrikatu zuten, “sozialki eta 
ekonomikoki aurrera egiteko 
berme gisa”.

Eider Mendozak Eusko Al-
derdi Jeltzalearen ibilbidea 
eta historia aldarrikatu zituen 
aurreko larunbatean Urnietan 
eskaini zuen hitzaldian, “si-
nesgarritasuna eta bermea” es-
kaintzen diotelako herritarrei, 
Gipuzkoak “sozialki eta eko-
nomikoki aurrera egin dezan”.

Bizi ditugun garai ilun 
hauetan, ilusioa defendatu 
zuen  desesperantzaren au-
rrean. “Ezkortasunean eta 
kritika suntsitzaile hutsean ge-
ratzen direnen aurrean, eraiki–
tzeko borondatea eta gaitasuna 
aldarrikatzen ditut”, azpima-
rratu zuen Eider Mendozak. 
Gaur egun dauden zailtasunen 
aurrean, bi aukera daudela 
ohartarazi zuen: “Pankartaren 

XABIER OTXOA, EAJ-PNV

“Industria-gune berri 
batzuk proposatuko 

ditugu, enpresa 
teknologikoak 
erakartzeko”

atzean gelditu, bazterrak na-
hastera mugatuz; edo arazoei 
aurre egin, eta konponbideak 
bilatu. Eusko Alderdi Jeltza-
learen hautua bigarrengoa da, 
hala izan da gure ibilbide poli-
tiko guztian zehar”.

Etorkizunera begira, Gi-
puzkoa aurrerabidean jartze-
ko lanean segitzeko deia egin 
zuen Eider Mendozak, “hu-
rrengo belaunaldien ongizatea 
baitago jokoan. Horretarako, 
gure ikurrei heldu behar diegu, 
eta biharko egunera begiratu: 
enpresak bultzatu, ekonomia 
garatu, herritarrak babestu 
eta giza eskubide guztiak de-
fendatu”, azaldu zuen dipu-
tatu nagusirako hautagaiak. 
Aurrekoek egindako lanaz ere 
akordatu zen: “gauden lekurai-
no ekarri gaituzte. Orain, guk 
hartuko dugu lekukoa. Gure 
belaunaldiari dagokio datozen 
urteetan Buruntzaldea eta Gi-
puzkoa bultzatzen jarraitzeko 
ardura. Hori da hartzen dugun 
konpromisoa”, esan zuen, gai-
neratuz “ez dizuegula hutsik 
egingo”.

Usurbilgo ordezkaritza 
hautagaien aurkezpenean
Aurreko larunbateko ekitaldia 
Maribel Vaquero Montero se-
natari urnietarrak gidatu zuen. 
Xabier Otxoaz gain, Usurbilgo 
hainbat alderdikide bertaratu 
ziren Urnietako plazara. Han-
txe ikusi genituen, beste ba–
tzuen artean, Andoni Atxega, 
Josune Urkola, Carlos Perez 
eta Lourdes Jauregiberri. 

Petri Romero izango da PSE-EEren Usurbilgo 
alkategaia

Maiatzaren 28ko udal 
hauteskundeetara 
“ilusioz eta erantzu-

kizunez” aurkeztuko dela dio 
PSE-EEk, “Usurbil eraldatze-
ko” asmoz, “oinarri aurrerakoi 
eta feministetatik” abiatuta. 
Patxi Suarez, oraingo zinego–
tzi sozialista, ez da zerrenda 
sozialistan izango.

Petri Romerok badu espe-
rientzia udalgintza mailan. 
“Azken lau urteotan, berdin-
tasun-arloan erantzukizunak 
izan ditu (Andoaingo udale-
txean), eta batzarkide sozia-
lista ere izan da Gipuzkoako 
Batzar Nagusietan (gizar-
te-zerbitzuekin, ingurumena-
rekin eta berdintasunarekin 
zerikusia duten arloetan). 
Oraingoan, beste urrats bat 
gehiago ematea erabaki du, 
eta Usurbilgo alkatetzarako 
hautagai gisa aurkeztuko du 

Petri Romero Andoaingo udaletxean aritu da zinegotzi lanetan azken 
urteotan. Gipuzkoako Batzar Nagusietan ere badu esperientzia.

bere burua, maiatzaren 28ko 
udal-hauteskundeetan”.

Helburua, usurbildarren 
bizi-kalitatea hobetzea
Usurbilentzat proiektu bat 
duela dio, eta helburua herri-
tarren bizi-kalitatea hobetzea 
dela. “Proposamen zehatzak 
eta egingarriak ditugu etorki-
zuneko erronkei eraginkorta-
sunez aurre egiteko”, PSE-EEk 
prentsara igorri duen idatzian 

PETRI ROMERO
“PSE-EE aniztasunaren, 

bizikidetzaren 
eta egonkortasunaren 

berme da”

dioenez. Usurbildarrek “herri 
gisa gehiago merezi” dutela 
uste du eta, zentzu horretan, 
“PSE-EE aniztasunaren, bizi-
kidetzaren eta egonkortasuna-
ren berme dela”.

PSE-EEren ordezkaritza 
sendotzeko ahalegina
Patxi Suarezen ondorengo 
izatea erronka izango dela ba-
daki, “kontuan hartuta Patxi 
Suarezek arrasto handia utzi 
duela Usurbilen eginiko la-
nagatik, haren profesionalta-
sunagatik, zintzotasunagatik 
eta herritar guztiekin hurbile-
koa izateagatik”. 

Azkenik, Petri Romerok hi–
tzeman du sozialistek Udalean 
duten ordezkaritza sendotze-
ko lan egingo duela. Horreta-
rako, usurbildarren bizi-ka-
litatea hobetzen jarraitzeko 
konpromisoa eta dedikazioa 
eskaini ditu.

Bi hilabete eskas maiatzaren 
28an izango ditugun udal 
eta foru hauteskundeetarako. 
Usurbilen, egun Udalean or-
dezkaritza duten hiru talde 
politikoetako zerrendaburuak 
nortzuk izango diren ezagu–
tzera eman dituzte. Hautagai 
bakarra aurkeztuko da berriz 
deialdi honetara; EHBildu-
ren kasuan, egungo alkate 
Agurtzane Solaberrieta Mesa. 
Oposizioko udal taldeetako 
zerrendaburuak estreinakoz 
aurkeztuko dira deialdi hone-
tara, EAJ-ren kasuan Xabier 
Otxoa Muñoz Josune Urkola-
ren lekukoa hartuz eta PSE-

ren kasuan Petri Romero Pozo, 
Patxi Suarezen ordez. Gertaera 
garrantzitsuenen egutegia kale-
ratu du jada Eusko Jaurlaritza-
ren Segurtasun Sailak:
n Apirilak 4: udal eta foru hau-
teskundeen deialdia argitara-
tuko dute.
n Apirilak 4-maiatzak 18: posta 
bidez bozkatzeko eskaera (api-
rilak 4-29 artean, aldi baterako 
atzerrian bizi direnen kasuan).
n Apirilak 7: hauteskunde-ba–
tzordeen eraketa.
n Apirilak 4-24: hautesle-elkar-
te bat aurkezteko hautesleen 
sinadura bilketa.
n Apirilak 19-24: hautagai-ze-

rrenden aurkezpena.
n Maiatzak 1: hautagai-zerren-
dak aldarrikatzea.
n Maiatzak 8-21: hala eskatu 
duten hautesleei, posta bidez 
bozkatzeko dokumentazioa bi-
daltzea (maiatzak 2-8 artean, 
aldi baterako atzerrian bizi di-
renen kasuan).
n Maiatzak 8-24: hautesleek 
mahaiari posta bidezko botoa 
bidaltzeko epea (maiatzak 2-24 
artean, aldi baterako atzerrian 
bizi direnen kasuan).
n Maiatzak 12-26: hauteskunde 
kanpaina.
n Maiatzak 28: bozketa-eguna.
n Maiatzak 31: hauteskundee-

Udal hauteskundeak, begi-bistan
tako emaitzen boto-kontaketa 
ofiziala.

Zubietako Herri Batzarra
Gogoan izan, udal eta foru 
hauteskundeekin batera Zu-
bietako Herri Batzar berria 
osatzeko bozka eguna izango 
dela baita maiatzaren 28a. 
Donosti nahiz Usurbil aldeko 
hautagaiekin osatuko da ba–
tzar berria. Egun horri begira, 
ostegun honetan, martxoaren 
30ean deialdi bateratua si-
natuko dute Donostiako eta 
Usurbilgo alkateek. Maiatza-
ren 2an zabalduko dute hau-
tagaiak aurkezteko epea.



 2023ko martxoaren 31n20 IZERDI PATSETAN

Beñat Lizaso, Euskal Pilota Egokituko 
Gipuzkoako txapelduna 

Martxoaren 18an 
Urretxun jokatutako 
Gipuzkoako txapel–

ketan nagusitu da usurbilda-
rra, gurpildun aulkiko palako 
kategorian. Bere aurkari Asier 
Navaridasek txapeldunorde 
amaitu zuen. 15-10 izan zen 
azken emaitza. Abian den 
txapelketak segida izango du 
hurrengo asteotan; “binakako 
lehiarekin; apirilaren 1ean 
izango da hurrengo jardunal-
dia, Zarautzen”.

Master Cup Txapelketako 
finalean
Txapelketa bat irabazi eta bes-
te baten finalerako sailkatu 
da baita usurbildarra, Euskal 
Pilota Egokituko Master Cup 
txapelketarako hain zuzen. 
Kasu honetan, binakako lehia 
jokatu zuen martxoaren 19an 
Eibarren Lizasok Yann Meu-

Beñat Lizaso 15-10eko emaitzarekin nagusitu zen Asier Navaridasen 
aurkako partidan.

nierrekin batera. Eibarko nor-
gehiagokan Joseba Lasa eta 

Gorka Alvarezekin lehiatu zi-
ren; 4-15 irabazi zieten. Partida 
harekin finalerdietara sailkatu 
eta finalerdietan 15-6 irabazi 
zieten Leire Troitiñori eta Ger-
man Elkorori. 

Finala apirilaren 9an Irun-
go Uranzu frontoian 12:00etan 
hasita.

GARAIPENAREN BIDEAN
“Euskal Pilota Egokituko 
Master Cup txapelketako 

finala jokatuko du 
apirilaren 9an”

Arantzazura oinez
Apirilaren 3an itxiko dute, 
hiru egun beranduago, hila-
ren 6an urte luzeetako usa-
dioari jarraiki herritar talde 
batek Usurbildik Arantza-
zura oinez joateko ibilaldian 
izen-emateko epea, 662 039 
829 telefono zenbakian. Ai-
patu moduan, apirilaren 6an 
goizeko 5:00etan irtengo 
dira frontoi atzetik, baina 
aurrez, 4:45ean geratu dira 
aldatzeko arropa eta beha-
rrezko gainerako gauzak au-
tobusean uzteko. 

Itzulera, autobusez
63 kilometroko eta 2.700 
metroko desnibelean hain-
bat geldialdi egingo dituzte, 
hamaiketakoa eta bazkaria 
dastatu edota nahi duenak 
arropaz aldatzeko. Askaria 
Arantzazun, eta handik auto-
busez itzuliko dira Usurbila. 
Mendizaleei hitzorduan parte 
hartzeko gonbita luzatu diete 
antolatzaileek.

Gaztelekuko 
ekintzak opor 
egunotan
Opor egunotarako hainbat 
ekimen iragarri ditu Gaztele-
kuak: 
n Apirilak 2 igandea, 19:00: 
“Irati” filma Sutegin.
n Apirilak 3 astelehena: Ge-
taria-Zarautz mendi irteera.
n Apirilak 5 asteazkena, 
16:30: Bingo Musikatua Gaz-
telekuan.
n Apirilak 13 osteguna, 
16:30: Sukaldaritza tailerra 
Gaztelekuan.
n Apirilak 15 larunbata: Sen-
davivara irteera.

Informazio gehiagorako: 
n gaztelekuausurbil@gmail.com

n 688 713 838.

Aginagako txapelketa 
berria azken txanpan 
murgildu da. Larunbat 

honetan jokatuko dira agina-
garren arteko partida eta final 
handia. Norgehiagoka hauen 
ondoren  festa giroan batuko 
dira jokalariak eta zaletuak, 
Eliza Zaharrean iragarri duten 
ospakizunean.

Martxoan 3an abiatu ze-
netik, giro ederra nagusi izan 
da Hariztitxo pilotalekuan. 
Lehiatik harago, txapelketako 
partehartzaileen  arteko adis-
kidetasuna nagusitu da. Eta 
horrela iritsi da Aginaga Win-
ter Series izenekoa, final han-
dira. Emaitza izango da gu-
txienekoa, ondorengo festak 
elkarlotuko baititu garaileak 
zein galtzaileak. 

Aldaketak finaleko karteleran
Aginaga Winter Series-eko 3. 
eta 4. postuak argitzeko par-
tida iragarrita bazegoen ere, 
azken orduan aldaketa bat 
egin dute antolatzaileek. Ho-
rren ordez, “agiñarren arteko 
partida jokatuko da. Hau 3. 
eta 4. postuaren partida joka-
tuko genuenon adostasunare-
kin egin da. Politagoa iruditu 
zaigu!”, adierazi digute ohar 
baten bidez.

Aginaga Winter Series
Martxoak 26 igandea, emaitzak: 
17:00etako partidan: 
Agirretxe-Lorenzo 22
Enrike Huizi-Jokin Zubiaur 21

18:00etako partidan: 
Jon Zumeta-Imanol Galarraga 22
Asier Arruti-Jon Olaizola 7

Apirilak 1 larunbata,
final handia:
17:00 Agiñarren arteko partida: 
Xabier Murua-Dolo Errasti
Alazne Arruti-Iban Arruti

18:00 Final handia: 
Agirretxe-Lorenzo 
Jon Zumeta-Imanol Galarraga
Oharra: Bi partidak galtza zuriz 
jantzita jokatu beharko dira.
 
Ondoren: Festa Aginagako Eliza 
Zaharrean.

Aginaga Winter Series-eko finalak apirilaren 
1ean jokatuko dira

Larunbat arratsaldean jokatuko da 
final handia.

Goardiako farmaziak
Osteguna 30 GANDARIAS-URIBE Iñigo Loiola 9. Lasarte  

Ostirala 31  ORUE   Jaizkibel plaza 2. Lasarte 

Larunbata 01 ACHA-ORBEA Hipodromo etorbidea, 6. Lasarte      

Igandea 02 ACHA-ORBEA Hipodromo etorbidea, 6. Lasarte      

Astelehena 03 ACHA-ORBEA Hipodromo etorbidea, 6. Lasarte                          

Asteartea 04  LASA SUQUIA  Kale Nagusia 42, Lasarte      

Asteazkena 05 GIL MARTIN Kale Nagusia 24. Lasarte                 

Osteguna 06 DE MIGUEL  Kale Nagusia 32. Lasarte 

Ostirala 07  DE MIGUEL  Kale Nagusia 32. Lasarte 

Larunbata 08 DE MIGUEL  Kale Nagusia 32. Lasarte       

Igandea 09 DE MIGUEL  Kale Nagusia 32. Lasarte      

LARUNBATETAN,
Usurbilgo bi farmaziak irekita 
egongo dira: 9:00-13:30

GOARDIAKO FARMAZIA, GAUEZ
GOMEZ BRAVO, MARINA
Kale Nagusia, 14 Hernani
943 55 48 92

.

ETXEBIZITZA
Salgai

Alokairuan    
Usurbilen, kaxkoan edo auzoe-
tan mutil batentzako pisu bila 
nabil. 622925562 

Ekainaren 26tik abuztuaren 26ra 
bizitzeko moduan dagoen etxe 
bat alokatu nahiko nuke. Fami-
liarteko baten egonaldirako litza-
teke. 636711514 

Usurbilen 2 edo 3 logelako etxea 
alokatu nahiko genukeen aita eta 
13 urteko semea gara. 683 548 
749. 

Logela bila nabil Usurbil, Aginaga 
aldean. 643 830 772 (Luis). 

Usurbilen logela bat alokatzen 
dugu neska edo emakume ba-
tentzako.  618032966

MOTORRA
Salmenta,
garajeak 

Garaje itxia salgai herri sarre-

ran. 646 601 947. 18:00etatik 
aurrera deitu. 

Munalurra 4 zenbakian lokal 
bat daukagu alokatzeko. 70 
metro koadro ditu eta sarre-
rako atea handia dauka mate-
rialak erraz sartu eta ateratze-
ko. 652765583 

Gutxi erabilitako lau gurpil sal-
gai (195/65R15 91H). 200 euro. 
671 54 75 67. 

Aginagan, Elutx kalean 30 m2 
garaje itxi bat salgai. 629 460 
966 

Marradun garaje plaza bat     
alokatzen da Kale Nagusian,          
Bizkarren. 687 406 209.

LANPOSTUAK
Lan eskaintzak   

Sukaldari bat behar dugu Kale-
zarko Matiaren zaintzadun 
etxebizitzen auzuneko kafetegi-
rako. 670 654 272.

Lan egin nahi duzu zerbitzari 
bezala 40 orduko kontratu ba-

tekin? Animatu eta deitu hona:  
680483164  

Batxilergoko lehen mailako 
ikasle bati euskaraz matemati-
kako klase partikularrak eman-
go dizkion pertsona baten bila 
gabiltza. 608201745

Klase partikularrak emateko 
prest daudenen zerrenda osa–
tzen ari da Udarregi Ikastola. 
943 36 12 16. 

Zerbitzaria behar dugu aste-
buruetan, 12:00-19:00 artean lan 
egiteko Olarrondon. 626 686 036 

Guria Tabernan sukaldari la-
guntzailea behar da asteburue-
tan lan egiteko. 677 20 87 44 

Saizar Sagardotegian zerbi–
tzaria behar da asteburueta-
rako, ostiral iluntzetik igande 
arratsaldera arte lan egiteko. 
660788832. 

Zerbitzariak behar dira Aginaga 
sagardotegian, urte osoan ze-
har astebukaeratan lan egiteko. 

943 366 710.

Zerbitzaria behar da Atxega ja-
tetxean. 666 671 444 

Lan eskaerak
Emakume bat, interna bezala 
lan egiteko prest, etxeko la-
nak edo adinekoak zaintzen 
602586014 

Orduka edo jornada erdiz etxe-
ko garbiketak egiten ditudan 50 
urteko emakume bat naiz. 643 
576 129. 

Pertsona helduak zaintzen edo 
etxeko lanak egiteko lan bila 
dabilen neska euskaldun bat 
naiz. 626 604 527 

Haurrak zaintzeko eta ingele-
seko klaseak emateko prest da-
goen neska euskaldun gaztea. 
697 46 55 55  (Olatz) 

Kurtsoan zehar arratsaldez hau-
rrak zaintzeko prest eta esperien–
tziarekin. 695 184 179 (Ane) 

Kurtsoan zehar klase partiku-

larrak emateko edota haurrak 
zaintzeko lan bila nabil. Magis-
teritzan graduatua eta espe-
rientziaduna. 679 219 805 (Irati) 

Ikasturtean zehar umeak zain–
tzeko edota Lehen Hezkun–
tzako ikasleei klase partiku-
larrak emateko lan bila nabil. 
Harremanetarako: 688 645 491 
(Nahia)  

BESTELAKOAK 
Erloju digital bat aurkitu dugu 
Agerialdeko patiorako sarreran, 
Arratzain bideko espaloian. 
Erlojua beltza da eta pausoak 
neurtzen dituen horietakoa da. 
Galdu duenak Udaltzaingoan 
galdetu, bertan utzi dugu. 

Abenduaren 28an Gabonetako 
Haur Parketik bueltan jantzita 
genuen zapatiletako bat (Adi-
das markakoa, beltza) beste 
norbaitena dela jabetu gara. 
Gure zapatiletako bat beste ba-
tek jantzita eraman zuen. Inor 
honetaz jabetu bada deitu: 687 
779 669.

Zorionak Lea!
Urte askotarako, gure etxeko 
bihurri txikia! Martxoaren 
31n zure bigarren itzulia 
emango diozu eguzkiari! 
Maite zaitugu Lea.

Futbol partidak
Haranen:
Apirilak 1, larunbata 
n 11:00 Preferenteak, 
kadeteak: 
-Usurbil FT
-Danena KE B
n 16:30 Preferenteak, 
neskak: 
-Usurbil FT
-Santo Tomas Lizeoa KE

Apirilak 2, igandea 
n 15:45 Kadeteak: 
-Usurbil FT B
-Arrupe Chaminade CD D
n 18:00 Jubenilak: 
-Usurbil FT A
-Zarautz KE C Heriotzak

Dora Rivas 
Mateos
Martxoaren 
21ean hil zen, 
95 urterekin.

Futbol partidak
Usurbildik kanpo:
Martxoak 31, ostirala  
n 19:30 Kadete neskak, 
Donostiako Cesar Beniton: 
Intxaurdi KE B-Usurbil FT 

Apirilak 1, larunbata  
n 09:00 Infantil neskak,  
Berion: 
-Antigua Luberri KE
-Usurbil FT B
n 09:30 Infantil mutilak, 
Lezon: 
Allerru KE-Usurbil FT
n 10:45 Infantil neskak, 
Villabonan: 
-Aiztondo Neskide K
-Usurbil FT A
n 16:00 Erregionalak, Puion: 
Axular KKE B-Usurbil FT B

Apirilak 2, igandea 
n 12:00 Preferenteak, 
mutilak, Lezon: 
Allerru KE B-Usurbil FT

31 01 02ostirala larunbata igandea
“Irati” filmaren proiekzioa. 19:00etan 
Sutegin. Sarrerak aldez aurretik salgai 6 
eurotan usurbilkultura.eus plataforman 
edo NOAUAko egoitzan. Bazkideek 4 euro-
tan eskuratu ahal izango dute sarrera bat 
NOAUA!ko egoitzan.

Iruñeko Peña Alegriako kideen bisita. 
Goizean eta arratsaldean, herrian barrena.
Aginaga Winter Series Pala Txapelketa 
herrikoiaren finala.  17:00etatik aurrera 
Hariztitxon.

Agenda apirila

Datozenak

Itzulia Usurbildik eta 
Aginagatik igaroko da
Euskal Herriko Itzuliak Usurbil eta 
Aginaga zeharkatuko ditu N-634 erre-
pidetik barrena, apirilaren 5ean. Ore-
retan hasi eta Amasa-Villabonan amai-
tuko den etaparen baitan, 14:04 aldera 
helduko dira txirrindulariak N-634 
errepidetik barrena Txikierdik Usurbi-
lera eta 14:08 aldera Aginagara.

‘Basa’ liburua hizpide 
izango dute udal 
liburutegian
Maiatzaren 8an literatur solasaldia Su-
tegiko udal liburutegian. Honakoan, 
Miren Amuriza bertsolaria eta idazlea 
izango da gonbidatua. ‘Basa’ izeneko 
nobela laburra aztertuko dute, arra–
tsaldeko 18:30ean hasita. “Liburuak 
jada eskuragarri ditugu”, udal li-
burutegitik aditzera eman digutenez. 
“Saioan parte hartu nahi duenak, etor 
dadila liburutegira ale baten bila”.

Sareren mobilizazioa. 20:00etan Mikel La-
boa plazan.

Paul Urkijoren filmak 204.000 euro 
bildu zituen estreinatu zeneko as-
teburuan. EAEko aretoetan gehien 

ikusi zen filma izan zen. Euskaraz egin 
den film batek sekula izan duen estrei-
naldirik arrakastatsuena izan zen. Igande 
honetan Sutegin ikus ahal izango dugu 
‘Irati’. Arratsaldeko 19:00etatik aurrera, 
Sutegin. Sarrerak usurbilkultura.eus pla-
taforman edo NOAUA!ren egoitzan esku-
ra ditzakezue.

“Argi neukan euskal mitologiari eta 
Euskal Herriko Erdi Aroko historiari 
buruzko pelikula bat egin nahi nuela”, 
Paul Urkijok hedabideen aurrean adie-
razi zuen moduan. Moldaketa libre bat 
egin du. “Irati filmean pertsonaia berri 
pila bat sartu dut, egoera historikoak ere 
bai —Orreagako guda—, eta nire eremu-

‘Irati’ filmaz gozatzeko aukera 
aparta 

Igandean, arratsaldeko 19:00etan, Sutegin.

ra eraman dut”. 

Irati filmaren proiekzioa
n Apirilaren 2an igandea. 
n 19:00etan Sutegin. 
n Sarrerak 6 eurotan eskuragarri   usurbil–
kultura.eus plataforman edo NOAUA!ren 
egoitzan. Egoitzan bertan bazkideek 
merkeago, 4 eurotan.

Sareren mobilizazioa
Hilero azken ostiralero egiten duen mo-
duan, mobilizatzera deitu du Usurbilgo 
Sarek. Euskal presoen eskubideen alde-
ko elkarretaratzea iluntzeko 20:00etan 
hasiko da eta, ohi bezala, Mikel Laboa 
plazan batuko dira.

Peña Alegriakoak bisitan
Iruñeko Peña Alegriako kideek Usurbil 
hautatu dute bigarren urtez segidan, 
urtero egiten duten sagardotegiko irtee-
rarako. Sagardotegiko bazkariaren au-
rretik eta bazkalostean herria girotuko 
dute apirilaren 1ean, txaranga batekin.



  



 


